ХАРИЛЦАА ХОЛБОО, МЭДЭЭЛЛИЙН ТЕХНОЛОГИЙН ГАЗРЫН
2018  ҮЙЛ АЖИЛЛАГААНЫ ЖИЛИЙН ЭЦСИЙН ТАЙЛАН 

Тус газар нь 2018 онд Монгол Улсыг хөгжүүлэх бодлого, хөтөлбөр, төлөвлөгөөнд мэдээллийн технологи, харилцаа холбоог хөгжүүлэх чиглэлээр тусгагдсан зорилго, зорилтуудад тулгуурлан 157 ажил, үйлчилгээг төлөвлөж 87 хувийн гүйцэтгэлтэй ажиллалаа.
Тайлангийн хугацаанд 37 хүний бүрэлдэхүүнтэй ажиллаж дотоод болон гадаад нийт 1566 албан бичгийг журмын дагуу бүртгэн хүлээж авч 1126 хариутай албан бичгийг шийдвэрлэв. Мөн иргэд, ажилтнуудаас 68 өргөдөл, гомдол санал, хүсэлтийг хүлээн авч 50 гомдлыг шийдвэрлэн, бусад санал хүсэлтэд хариу өгч ажиллалаа. 
Тус газарт дээд газраас ирүүлсэн 39 тогтоол, шийдвэрийн зүйл заалт бүрийн биелэлтийг ханган ажиллаж байна.
Салбарын хууль эрхзүйн орчны судалгаа шинжилгээ хийх, хууль, журмын төсөл, бодлогын чиглэл, төлөвлөгөө боловсруулах, олон улсын сургалт, дотоодын томоохон арга хэмжээнүүд зохион байгуулах, олон улсын бүгд хуралд бэлтгэх, гадны төлөөлөгчидтэй уулзалт зохион байгуулах, салбарын зарим байгууллагын тухайлсан асуудлаар санал дүгнэлт гаргах зэрэг асуудлаар 32 ажлын  хэсэг байгуулан 70 хувийн гүйцэтгэлтэй ажиллаж 20 ажлын хэсгийн тайлан бүрэн гарсан байна. 
1. Салбарын хууль, эрх зүйн чиглэлээр хийсэн ажлууд:
Тус газраас 2017 онд Харилцаа холбооны тухай хууль, Шуудангийн тухай хууль, Радио долгионы тухай гурван хуульд нэмэлт, өөрчлөлт оруулах тухай хуулийн төслийг боловсруулж шат шатны хэлэлцүүлгүүдийг зохион байгуулсан ба эцсийн хэлэлцүүлгийг 2018 оны 01 дүгээр сарын 31-ний өдөр Хууль зүйн үндэсний хүрээлэнд төрийн болон салбарын хувийн хэвшлийн байгууллагуудыг оролцуулан зохион байгууллаа. Энэ ажлын хүрээнд хуулийн төслүүдээ 2018 оны 02 дугаар сарын 23-ны өдөр зохион байгуулсан Харилцаа холбоо, мэдээллийн технологийн салбарын удирдах ажилтны зөвлөгөөний үеэр танилцуулж салбарын удирдлагуудаас санал авсны зэрэгцээ Засгийн газрын Хэрэг эрхлэх газар, Харилцаа холбоо, мэдээллийн технологийн газар, Харилцаа холбооны зохицуулах хорооны цахим хуудсуудад байршуулан олон нийтээр хэлэлцүүлж ирсэн санал, зөвлөмжүүдийг шүүн тусгаж ажилласан. Хуулийн төслүүдийг 09 дүгээр сарын 12-ны Засгийн газрын хуралдаанаар хэлэлцүүлэн, УИХ-д өргөн барьсан ба УИХ-ын Эдийн засгийн байнгын хорооны эхний шатны хэлэлцүүлэгт оруулах бэлтгэл ажил явагдаж байна.
Шуудангийн тухай хуулийн нэмэлт, өөрчлөлтийн төслийг боловсруулах ажлын хүрээнд ХХЗХ-ны даргын 2018 оны А/54 тоот тушаалаар байгуулагдсан “Шуудангийн тухай хуулийн 14.2 (санхүүгийн үйлчилгээ) болон 25.2 (шуудангийн марк) дахь заалтууд нь банк, санхүүгийн үйл ажиллагаатай холбоотой бусад хууль тогтоомжуудтай зөрчилдөж байгаа талаар судалж, зөвлөмж гаргах” үүрэгтэй ажлын хэсэгт мэргэжилтэн томилон ажиллуулсан. Ажлын хэсгийн зөвлөмжийн дагуу хуулийн төсөлд холбогдох саналыг тусгаж ажиллалаа.
Дэлхийн шуудан холбооны Бүрэн Эрхт төлөөлөгчдийн ээлжит 26 дугаар Их хурлаар батлагдсан Дэлхийн шуудан холбооны дүрмийн Есдүгээр нэмэлт протоколын орчуулгыг Хууль зүй, дотоод хэргийн яам, Гадаад харилцааны яаманд хүргүүлэн хянуулж баталгаажууллаа.
Энэхүү нэмэлт протоколыг соёрхон батлах тухай хуулийн төслийн үзэл баримтлалыг холбогдох баримт бичгийн хамт боловсруулан ЗГХЭГ-т хүргүүлсэн нь Засгийн газрын 2018 оны 11 дүгээр сарын 28-ны өдрийн хуралдаанаар орж УИХ-д өргөн баригдаад байна.
Захиргааны ерөнхий хуулийн хэрэгжилтийг хангаж “Захиргааны шийдвэрийн хувийн хэрэг хөтлөх дотоод журам”-ыг газрын даргын 2018 оны 09 дүгээр сарын 05-ны өдрийн А/99 дүгээр тушаалаар батлуулан үйл ажиллагаандаа мөрдөн ажиллаж байна.
Засгийн газрын Хэрэг эрхлэх газрын даргын 2018 оны 260 тоот тушаалаар Цахим засгийн тухай хуулийн төслийг боловсруулах үүрэгтэй ажлын хэсэг байгуулагдаж хуулийн төсөл боловсруулах хэрэгцээ, шаардлагын урьдчилсан тандан судалгаа хийж асуудлын дүн шинжилгээгээр тулгарч буй 6 асуудлыг тодорхойлон ажилласан.  
Өгөгдөл хамгаалах тухай хууль болон хуулийн үзэл баримтлалын төслийг Хууль тогтоомжийн тухай хуульд нийцүүлэн боловсруулж байна. Иргэдийн зан байдлыг тодорхойлох тандан судалгааны асуулга, хувийн хэвшлийн байгууллагуудаас хувийн өгөгдлийг хамгаалах тухайд өнөөгийн нөхцөл байдлыг тодорхойлох асуулгыг боловсруулж, судалгааг авч нэгтгэсэн. Тус хуулийн төслийн олон нийтийн анхны хэлэлцүүлгийг 09 дүгээр сард зохион байгуулав.
Өгөгдөл хамгаалах тухай хуулийн төслийг Хувь хүний нууцын тухай хуультай уялдуулах, нэгтгэх асуудлаар судалгаа хийж зөвлөмж, дүгнэлтийг тусган хуулийн төсөл, үзэл баримтлалаа шинэчлэн боловсруулаад байна.
Засгийн газрын Хэрэг эрхлэх газрын даргын 2018 оны 128 дугаар тушаалаар байгуулагдсан Цахим мэдээллийн аюулгүй байдлын тухайн хуулийн төсөл боловсруулах ажлын хэсэгт тус газраас мэргэжилтнүүд томилогдож тандан судалгаа, хууль хэрэгжүүлэхэд гарах зардлын тооцоог боловсруулж байна. Хуулийн төслийн олон нийтийн анхны хэлэлцүүлгийг 09 сард Хууль зүйн үндэсний хүрээлэнд зохион байгуулсан. 
Тус газрын даргын 2017 оны А/84 дүгээр тушаалаар "Мэдээллийн аюулгүй байдлын үндэсний хөтөлбөрийн төслийг боловсруулах” үүрэгтэй ажлын хэсэг байгуулж хөтөлбөрийн төслийг боловсруулсан. Хөгжлийн бодлогын баримт бичиг боловсруулах нийтлэг журмын дагуу хэрэгжүүлэх арга хэмжээний төлөвлөгөө, холбогдох хавсралтуудыг боловсруулж Засгийн газрын Хэрэг эрхлэх газарт хүргүүлэхэд бэлтгээд байна. 
Хөтөлбөр боловсруулах ажлын хүрээнд “Цахим засаглал ба Мэдээллийн аюулгүй байдал” нээлттэй хэлэлцүүлэг зохион байгуулж мэдээллийн аюулгүй байдлын үндэсний хөтөлбөрийн төсөлд санал авч ажиллалаа.
Газрын даргын 2018 оны 01 дүгээр тушаалаар ажлын хэсэг байгуулж “Цахим засаглал үндэсний хөтөлбөр”-ийн төсөл боловсруулан ЗГХЭГ-т хүргүүлсэн.

Төрийн нээлттэй өгөгдлийн талаар баримтлах бодлогын хувилбар боловсруулж Даргын зөвлөлийн хурлаар хэлэлцүүлэхээр бэлтгээд байна.
Тагнуулын ерөнхий газраас ирүүлсэн чиглэлийн дагуу байгууллагын хэмжээнд төрийн болон албаны нууцыг ашиглах, хадгалах, хамгаалах үйл ажиллагааг зохицуулсан жишиг дотоод журмын төслийг боловсруулан батлуулсан.
Улсын бүртгэлийн ерөнхий хуулийн шинэчилсэн найруулга, Зөвшөөрлийн тухай, Зөвшөөрлийн жагсаалт батлах тухай хуулийн төслүүдтэй танилцаж холбогдох саналаа Засгийн газрын Хэрэг эрхлэх газарт хүргүүлэв.

	Хууль зүй, дотоод хэргийн яамнаас боловсруулсан “Хорих анги, түүний орчимд үүрэн холбооны хэрэгслийн сүлжээ сарниулах тоног төхөөрөмж суурилуулах, ашиглах журам”-ын төсөлд холбогдох  саналыг боловсруулж ЗГХЭГ, ХЗДХЯ-д албан бичгээр хүргүүлсэн. 
	Гаалийн тухай хуулийн шинэчилсэн найруулгын төсөлд тусгуулах санал боловсруулж холбогдох мэргэжилтэнд цахим шуудангаар илгээв.
Стандартчиллын 2018 оны улсын үзлэгийн хүрээнд салбарын стандартад үзлэг хийх ажлын хэсэг байгуулан  мэдээллийн технологи, цахилгаан холбоо, радио холбоо, шуудан, өргөн нэвтрүүлэг зэрэг 5 чиглэлээр 250 гаруй стандартад үзлэг хийж дүнг нэгтгэн ажлын тайлан судалгааг СХЗГ, ХХЗХ байгууллагуудад албан бичгээр хүргүүлэв.
[bookmark: _Hlk534550642]Харилцаа холбооны бодлого, зохицуулалтын чиглэлээр хийсэн ажлууд:
Тус газрын даргын 2018 оны А/104 тоот тушаалаар “Монгол Улсын Харилцаа холбооны сүлжээний дугаарлалтын нэгдсэн төлөвлөгөө”-г шинэчлэн баталлаа.
Манай улс болон БНХАУ, ОХУ хоорондын Эдийн засгийн коридор байгуулах хөтөлбөрийн хүрээнд байгуулагдсан Үндэсний ажлын хэсгийн хуралд тухай бүр оролцож салбарын бодлого, дамжуулах сүлжээний талаар мэдээлэл хийсэн. Энэ хүрээнд транзит урсгалын талаар илтгэл бэлтгэж, танилцуулга хийв. Ажлын хэсгээс өгсөн чиглэлийн дагуу БНХАУ-ын Үйлдвэрлэл, мэдээлэл технологийн яамтай хамтын ажиллагааг хөгжүүлэх, Монгол Улсын нутаг дэвсгэрээр дамжин өнгөрөх транзит урсгалыг нэмэгдүүлэх тухай хүсэлтийг Бээжин хот дах Элчин сайдын яамаар дамжуулан хүргүүлэв.
Засгийн газрын 2017 оны 300 дугаар тогтоолыг хэрэгжүүлэх зорилгоор тус газрын даргын А/04 тоот тушаалаар ажлын хэсэг байгуулж Монголын цахилгаан холбоо ХК-ийн менежментийг сайжруулах, үр ашигтай ажиллуулах талаар судлан өнөөгийн байдлыг дүгнэж тус байгууллагын эхлээд хийх ажлууд, цаашид хэрэгжүүлж болох үйл ажиллагааны чиглэл, шинэ бизнесийн талаар санал зөвлөмж гаргаж танилцуулсан. 
Олон улсын цахилгаан холбооны байгууллага (ОУЦХБ ITU), Ази, Номхон далайн бүсийн сүлжээ мэдээллийн төв (APNIC) байгууллагуудтай хамтран 2018 оны 10 дугаар сарын 22-24-ний өдрүүдэд “Монгол Улсын IPv6 нэвтрүүлэлт ба IPv6-ийн аюулгүй байдал” сэдэвт сургалт зохион байгуулав. Сургалтад төрийн байгууллагууд, интернэтийн үйлчилгээ эрхлэгчид, үүрэн холбооны операторууд зэрэг 35 байгууллагын 70 гаруй инженер техникийн ажилтнуудыг оролцуулав. Сургалтын үеэр ОУЦХБ-ын зөвлөх мэргэжилтнүүд болон төр, хувийн хэвшлийн интернэтийн үйлчилгээ эрхэлдэг байгууллагын удирдах түвшний албан тушаалтнуудтай хамтарсан уулзалт зохион байгуулж зөвлөмж гаргаж цаашид улсын хэмжээнд ажлын хэсэг байгуулж IPv6 нэвтрүүлэх төлөвлөгөө гарган шат дараатай хэрэгжүүлэхээр болсон. 
Монгол Улсад хуваарилсан гео-орбитын байрлал, холбогдох радио давтамжийг ОУЦХБ-ын мастер бүртгэлд шинэчлэн бүртгүүлэх ажлыг эрчимжүүлэх зорилгоор Бүгд Найрамдах Швейцари Улсын Женев хотноо байрлах ОУЦХБ-ын Радио холбооны товчооны холбогдох удирдлагуудтай уулзалт зохион байгуулав. Манай зүгээс ОУЦХБ-д илгээсэн Монгол Улсад хуваарилсан гео-орбитын 113,6E байрлалд харилцаа холбооны хиймэл дагуул хөөргөх “Sansar-1” төлөвлөлтөд ОХУ-д бүртгэлтэй Intersputnik-119F хиймэл дагуулаас үзүүлж байгаа нөлөөллийг арилгах талаар хэлэлцэж дэмжлэг үзүүлэхийг хүсэв. ОУЦХБ-аас гурван талт уулзалтыг яаралтай зохион байгуулж асуудлыг шийдвэрлэх талаар дэмжиж ажиллахаа мэдэгдэв.
Салбарын дамжуулах сүлжээ, үйлчилгээ эрхлэгч Мэдээлэл холбооны сүлжээ ТӨХХК,  Жемнэт ХХК, Мобинэтворкс ХХК, МТ нэтворкс ХХК болон Хөгжлийн банк байгууллагуудтай хэд хэдэн удаа уулзалт хийж, олон улсын “Capacity Media” байгууллагатай холбоо тогтоож, мэдээлэл солилцож, дэлхийн 60 гаруй улс,орны 300 компани оролцсон “Capacity Asia -2018” үзэсгэлэн, арга хэмжээнд төлөөлөгчдөө оролцуулж бодлого чиглэлээ танилцуулсан зэрэг нь олон улсын транзит урсгалыг нэмэгдүүлэх бодлогын хүрээнд хувийн хэвшлийг дэмжсэн, энэ чиглэлийн компаниудыг транзит урсгалаа нэмэгдүүлэхэд төрийн зүгээс тодорхой хэмжээнд хувь нэмрээ оруулсан алхам боллоо. 
Монгол Улсад ашиглагдаж байгаа радио давтамжийн одоогийн хэрэглээ болон цаашдын чиг хандлагыг тодорхойлон “Үндэсний радио давтамжийн дунд хугацааны төлөвлөлт, 2018-2023 бодлогын баримт бичгийг баталж хэрэгжүүлэх, мэдээлэх зорилгоор ном хэвлүүлж ажлын хэрэгцээнд тараасан.
Дэлхийн Радио холбооны их хурал (WRC19)-д оруулах Монгол Улсын санал боловсруулах ажлын хэсэг байгуулж (А/21тушаал) сансрын холбооны үйлчилгээний чиглэлээр 10 санал бэлтгэн  Дэлхийн Радио холбооны их хурал (WRC19)-ын бэлтгэл хурал (APG19-3)-д оролцож саналаа бүрэн тусгуулж ажиллалаа. Энэ ажилд ХХЗХ, ШУТИС, БХЯ, ИНЕГ болон радио давтамж ашиглагч байгууллагуудын 22 мэргэжилтнүүдийг ажиллуулсан болно.
Хөдөө, орон нутгийн сумдын түвшинд интернэтийн хэрэглээний өнөөгийн байдлын түвшинг тодорхойлж, цаашид авч хэрэгжүүлэх санал боловсруулах зорилгоор асуулга бэлтгэж 21 аймгийн 300 орчим сум, суурин газрын 5000 гаруй иргэдээс судалгааг авч тайлан дүгнэлт гаргав.
Өргөн нэвтрүүлгийн холболтын нэгдсэн төв байгуулах талаар судалгаа хийж төвд шаардлагатай техник хэрэгслийг тодорхойлсон. Холбогдох байгууллагуудаас энэ асуудлаар санал авч байна. 
Гамшгийн үеийн холбоог сэргээх шийдэл, төсөл боловсруулж,  урьдчилсан байдлаар тооцоо гаргалаа. Үүнд, хиймэл дагуулын холбоо, үүрэн холбооны 4 операторын сүлжээний төхөөрөмжөөр тоноглогдсон автомашинаар Монгол Улсын 6 бүсэд байрлах ОБЕГ-ын салбар бүрийг хангах шийдлийг тооцсон. 
Барилгын хөгжлийн төвөөс ирүүлсэн “Барилгын холбоожуулалтын суурь норм” шинэчилсэн хувилбарт санал боловсруулж хүргүүлсэн. “Барилгын холбоо дохиоллын зураг төслийн төлөвлөлт”-ийн дүрмийг Мэдээлэл холбооны сүлжээ ТӨХХК болон МХОА хамтран шинээр боловсруулж байгаа бөгөөд төсөлд санал солилцон ажиллаж байна.
Олон улсын цахилгаан холбооны байгууллага болон гадны яамдаас ирүүлсэн хиймэл дагуулын координац хийх тухай 50 гаруй албан хүсэлтэд тухай бүр хариу боловсруулан хүргүүлээд байна.
“Төрөөс шинжлэх ухаан, технологийн талаар төрөөс баримтлах бодлого”-ын төлөвлөгөөнд тусгах сансрын технологийн бодлогын чиглэлээр санал бэлтгэж, БСШУСЯ-нд хүргүүлэв.
Шуудангийн нэгдсэн код, хаягийн нэгдсэн бичвэрийг албан хэрэглээнд нэвтрүүлэх хүрээнд дор дурдсан ажлуудыг хийж гүйцэтгэсэн. Үүнд:
· Харилцаа холбооны зохицуулах хорооноос ирүүлсэн саналыг үндэслэн 2017 онд өөрчлөлт оруулсан засаг, захиргааны нэгжтэй уялдуулан Бүсчлэлийн кодыг шинэчлэн боловсруулж Ерөнхий сайдын 2018 оны 4 дүгээр сарын 16-ны өдрийн 69 дугаар захирамжаар шинэчлэн батлуулав.
· ХХЗХ-ноос зарласан зөвлөх үйлчилгээний хүрээнд шуудангаар үйлчлүүлэгч иргэн, хуулийн этгээдэд зориулан “Шуудангийн илгээмжийг хаяглах гарын авлага”-ыг Дэлхийн шуудан холбооны S42 стандартад тулгуурлан боловсруулж, хэвлүүлэв. Уг гарын авлагад дурдсан хаягийн нэгдсэн бичвэрийн 46 хувилбарыг латин болон кирилл үсгээр галиглан Монгол Улс Дэлхийн шуудан холбооны Хаягжуулалт, дата өгөгдлийн төвийн хаягийн санд хадгалуулсан. Ингэснээр дэлхийн аль ч улсаас Монгол Улсын эдгээр хувилбараар бичигдсэн хаягийн бичвэрийн дагуу шуудангийн илгээмжийг илгээх, хүлээн авах боломжийг хэрэглэгчдэд олгох боломж бүрдсэн.
· БНҮҮС-аас 2018 онд зарласан “Монгол Улсад шуудангийн нэгдсэн код бий болгоход шаардлагатай суурь судалгаа”-ны зөвлөх үйлчилгээний гүйцэтгэгчээс зохион байгуулсан уулзалтад оролцож шуудангийн нэгдсэн кодыг олон нийтэд хүргэх талаар судалгаанд авч үзэх санал өгөв.
“Өргөн нэвтрүүлгийн дамжуулах сүлжээний талаар баримтлах чиглэл”-ийг боловсруулах ажлын хэсэг байгуулж өргөн нэвтрүүлгийн салбарт үүсээд буй асуудал, нөхцөл байдлын судалгаа хийж тайлан, дүгнэлт гаргасан.
Мэдээлэл холбооны сүлжээ ТӨХХК нь “Монголын хөгжлийн сүлжээ-2021” төсөл хэрэгжүүлж үндсэн сүлжээний багтаамжийг аймгийн төвүүдэд 100 Гбит/сек хүргэх зорилготой ажиллаж байгаа бөгөөд одоо нэг аймгийн төвд 1 Гбит/сек багтаамжтай байгаа сүлжээг 100 дахин нэмэгдүүлж нийт сүлжээний ачааллыг 2100 Гбит/сек хүргэхээр ажиллаж байна. Тайлангийн хугацаанд Дархан, Эрдэнэт, Булган, Хөвсгөл, Завхан, Говь-Алтай, Баянхонгор, Архангай, Төв, Өвөрхангай аймгийн сүлжээний багтаамжийг 100 Гбит/сек болгон өргөтгөөд байна.  
Шилэн кабелийн сүлжээнд холбогдоогүй сумдаас 2018 онд Баян-Өлгий аймгийн Булган, Завхан аймгийн Отгон сумдыг улсын төсвийн хөрөнгө оруулалтаар шилэн кабелийн сүлжээнд холбох төслийн хэрэгжилтийг хангаж ажиллав. 
Дундговь аймгийн Өлзийт, Дэлгэрхангай, Говь-Алтай аймгийн Тонхил сум, Баянхонгор аймгийн Баянговь, Баянлиг сумдыг шилэн кабелийн сүлжээнд холбох төслүүдийн хөрөнгө оруулалтын тооцоог боловсруулан Сангийн яаманд  хүргүүлж Монгол Улсын эдийн засаг, нийгмийг 2019 онд хөгжүүлэх үндсэн чиглэлийн төсөлд тусгуулав. Шилэн кабелийн сүлжээнд холбогдоогүй үлдсэн сумдын хөрөнгө оруулалтын тооцоо болон техникийн нөхцөл шаардлагын судалгааг шинэчлэн боловсруулсан.
ДДэш ТВ ХХК-тай байгуулан ажиллаж байгаа “Сансрын хиймэл дагуулаар телевизийн 10 сувгийн нэвтрүүлэг орон даяар дамжуулах үйлчилгээний гэрээ” 2018 оны 8 дугаар сарын 04-ний өдөр дуусгавар болсонтой холбогдуулан 2018 оны 1/361 тоот албан мэдэгдэл хүргүүлж гэрээг түр сунгаж нэмэлт гэрээ байгууллаа. сэн. Сансрын хиймэл дагуулаар телевизийн олон сувгийн нэвтрүүлэг улсын хэмжээнд дамжуулах үйлчилгээний монополь задарч хоёрдогч компани үйл ажиллагаа явуулж эхэлсэнтэй холбогдуулан сонгон шалгаруулалт хийх шийдэл, Засгийн газрын тогтоолын төсөл, танилцуулга зэрэг баримт бичгүүд боловсруулж ЗГХЭГ-т хүргүүлсэн. Улмаар Засгийн газрын 2018 оны 10 дугаар сарын 24-ний өдрийн хуралдаанаар хэлэлцэн дэмжигдэж “Шалгуур үзүүлэлт шинэчлэн батлах тухай” Засгийн газрын 310 дугаар тогтоол гарсан. Тогтоолд үндэслэн “Сансрын холбооны кэй юү (ku) зурвасын технологи ашиглан Телевизийн олон сувгийн нэвтрүүлгийг орон даяар дамжуулах үйлчилгээ үзүүлэх гүйцэтгэгчийг сонгон шалгаруулах хязгаарлагдмал тендерийн баримт бичиг ХХМТГ/201804020”-ийг боловсруулж 2018 оны 11 дүгээр сарын 16-ны өдөр тендерийг зарлаж 12 дугаар сарын 03-ны өдөр нээж тендерийн үнэлгээ хийх шатандаа ажил явж байна.
Сансрын Үндэсний зөвлөлийн хуралдаанаар хэлэлцэх асуудлын төлөвлөгөөг ЗГХЭГ-т хүргүүлсэн. Төлөвлөгөөний дагуу 2018 оны 10 дугаар сарын 16-ны өдрийн хурлыг ЗГХЭГ-ын дарга Г.Занданшатар удирдан зохион байгуулсан. Зөвлөлөөс гарсан шийдвэрийн дагуу СЯ, ТЕГ зэрэг газруудаас дүгнэлт гаргуулах, Сансрын Үндэсний зөвлөлийн бүрэлдэхүүнд өөрчлөлт оруулах ажлуудыг зохион байгуулж ажиллав.
БНХАУ-тай 2017 онд хийсэн хил орчмын радио давтамжийн зохицуулалтын гэрээ, хэлэлцээр хийх уулзалтаар талууд тохиролцсоны дагуу манай улсаас “Хил орчмын бүс нутагт ашиглагдах GSM900 системийн радио давтамжийн зохицуулалтын гэрээ”-ний төсөл, БНХАУ-ын талаас CDMA800 системийн радио давтамжийн зохицуулалтын гэрээний төслийг танилцуулж, харилцан санал солилцсон.
“Интерспутник” олон улсын сансрын холбооны байгууллагатай хамтран 2018 оны 06 дугаар сарын 25-наас 28-ны өдрүүдэд "Харилцаа холбооны хиймэл дагуулын байрлал ба радио давтамжийн спектр менежмент" сэдэвт ахисан түвшний сургалтыг Улаанбаатар хотноо зохион байгуулсан. Сургалтад МУИС, Хил хамгаалах ерөнхий газар болон сансрын холбооны үйлчилгээ эрхлэгч 10 гаруй байгууллагын 30 орчим инженер, техникийн ажилтнууд хамруулан харилцаа холбооны хиймэл дагуулын олон улсын зохицуулалт, техникийн тооцоолол, ОУЦХБ-ын програм хангамжийг ашиглан зохицуулалтын үйл ажиллагаанд хэрхэн оролцох талаар практик сургалт хийж дадлагажуулсан.
“Олон улсын байгууллага, гэрээ, конвенцийн итгэмжит санд төлөх татвар, хандивын тухай” Монгол Улсын Засгийн газрын 2007 оны 60 дугаар тогтоолын хавсралтад Засгийн газрын 2018 оны 124 дүгээр тогтоолоор зохих өөрчлөлтийг оруулан батлуулснаар хуримтлагдсан өр төлбөрийг төлж барагдуулах нөхцөл бүрдэж Дэлхийн шуудан холбооны байгууллагатай “Өр төлбөр барагдуулах хэлэлцээр”-ийг байгуулсан. Хэлэлцээрт нийт хуримтлагдсан 198,265.57 шв.франкийн төлбөрийг 2019 оны 6 дугаар сарын 30-ны өдрөөс эхлэн 10 жилийн хугацаанд жил бүрийн гишүүнчлэлийн төлбөрийн хамтаар төлж барагдуулахаар тусгагдсан. 
Улсын фондын шуудангийн маркийн хадгалалт, хамгаалалтад ажлын хэсэг томилон 2018 оны 06 дугаар сард үзлэг, шалгалт хийж 2017-2018 онд хэвлэгдэн худалдаанд гарсан 8 сэдвийн маркийг улсын фондод шилжүүлж шалгалтын тайлан гаргасан.
2. Мэдээллийн технологийн бодлого зохицуулалтын чиглэлээр хийсэн ажлууд:
Дэлхийн банкны Олон улсын ассоциацийн хөнгөлөлттэй зээлийн хөрөнгөөр хэрэгжүүлж буй Ухаалаг засаг төслийн хүрээнд Монгол Улсад нээлттэй өгөгдлийн бэлэн байдлын үнэлгээ хийлээ. 
Монголын электрон тоног төхөөрөмж үйлдвэрлэгчдийн холбоотой хамтран өндөр технологийн аж үйлдвэрийн парк байгуулах арга хэмжээний хүрээнд төслийн ТЭЗҮ боловсруулан техник, технологийн түвшний үнэлгээ хийж 2019 оны Улсын төсөвт тусгуулах санал боловсруулж хүргүүлсэн.
Тус газрын санаачилгаар Монгол Улсын Ерөнхий сайдын 2017 оны 170 дугаар захирамжаар Мэдээлэл, харилцаа холбооны бодлогын зөвлөл байгуулагдсан. Бодлогын зөвлөл тайлангийн хугацаанд дараах ажлуудыг хийж гүйцэтгэсэн. Үүнд,
· Бодлогын зөвлөл 2018 оны эхний улиралд хоёр удаа хуралдаж зөвлөмж гаргасан.
· Мэдээлэл, харилцаа холбооны бодлогын зөвлөлийн үйл ажиллагааны журам , 2018 оны үйл ажиллагааны чиглэлийг боловсруулж баталсан.
· Засгийн газрын Хэрэг эрхлэх газрын даргын 2018 оны 30 дугаар тушаалаар ажлын хэсэг байгуулагдаж төрийн үйлчилгээг цахим хэлбэрээр хүргэх зарим арга хэмжээний тухай Засгийн газрын тогтоолын төслийг боловсруулсан.
· Бодлогын зөвлөлийн өргөтгөсөн хурал зохион байгуулж 2018 оны 03 дугаар сарын 07-ны өдөр “Төрийн дижитал шилжилт” арга хэмжээг Төрийн  ордонд  зохион байгуулсан. Арга хэмжээнд 43 байгууллагын 100 гаруй ажилтан, албан хаагчид оролцож, санал солилцсон ба тус газраас төр дижитал шилжилт хийснээр улсын төсвөөс жилд 166,5 тэрбум төгрөг хэмнэх, төрийн мэдээлэл солилцооны Хур системд хувийн хэвшлийн байгууллагууд холбогдсоноор үйлчилгээ авахад бүрдүүлэх зарим материалыг цахимаар авч цаг хугацаа, мөнгөө хэмнэх боломж бүрдэж байгаа тухай танилцуулга хийлээ.
· Мэдээлэл, харилцаа холбооны бодлогын зөвлөлийн 3 дугаар зөвлөмжийн дагуу 13 яам, 4 агентлагт албан бичиг хүргүүлэн гадаадын зээл, тусламж, улсын төсвийн хөрөнгөөр хэрэгжиж буй, хэрэгжүүлэхээр төлөвлөж буй мэдээллийн технологийн төсөл, арга хэмжээний судалгаа авч нэгтгэн холбогдох санал боловсруулсан.
ЗГХЭГ-тай хамтран Ухаалаг засаг төсөл хэрэгжүүлэх нэгжийн санхүүжилтээр “Дижитал шилжилт болон блокчейн технологи” сэдэвт семинарыг 2018 оны 05 дугаар сарын 17-18-ны өдрүүдэд зохион байгуулж төр хувийн хэвшлийн 160 орчим ажилтан, албан хаагчдыг хамруулсан. Семинарт БНСУ, АНУ, Малдив улсаас мэргэжилтнүүд урьж блокчейн технологи, түүний хэрэглээ, төрийн үйлчилгээнд ашиглаж байгаа туршлагын талаар яриулж, санал солилцсон. 
Ухаалаг засаг төслийн хүрээнд Үндэсний дата төвийн нөөц төвийг байгуулах тоног төхөөрөмж нийлүүлэлт ба суурилуулалтын сонгон шалгаруулалтын тендерийг  2018 оны 9 дүгээр сарын 05-нд зарлаж 10 дугаар сарын 19-нд нээсэн бөгөөд өнөөгийн байдлаар тендерийн үнэлгээг хийж байна. 
Хөдөлгөөнт холбооны технологи ашиглан төрийн үйлчилгээг хүргэж байгаа олон улсын туршлагыг судалсан. Уг ажлын хүрээнд ХХЗХ-ны даргын 2018 оны А/108 тоот тушаалаар байгуулагдсан “Үүрэн холбооны хэрэглэгчдийг бүртгэлжүүлэхэд шаардлагатай судалгааг хийх” үүрэг бүхий ажлын хэсэгт тус газраас мэргэжилтэн ажиллаж үүрэн холбооны технологи ашиглан цахим засаглалыг хүртээмжтэй болгох судалгаа хийж ажлын хэсэгт танилцуулсан.
Нийгмийн даатгалын цахим тайлангийн системд тоон гарын үсгийг ашиглах боломжийг бүрдүүлж хэрэглээнд нэвтрүүлсэн. Тоон гарын үсгийг олгох тусгай зөвшөөрөл эзэмшигчээр Тридум и-Секюрити ХХК, Нью-Компасс ХХК, ВиЭсЭм ХХК шалгарч Монгол Улсын цахим гарын үсгийн нийтийн түлхүүрийн дэд бүтцийн журмуудад заасны дагуу тоон гарын үсгийн гэрчилгээ олгох хувийн түлхүүрийг олгосон. ОӨУБЕГ, МХЕГ, БХБЯ-ны хүсэлтийн дагуу тоон гарын үсэг, түүний хэрэглээ, цахим албан хэрэг хөтлөлтийн системд ашиглах сэдвээр тухайн байгууллага дээр нь очиж сургалт хийсэн бөгөөд одоогийн байдлаар 765 албан хаагчид тоон гарын үсэг олгоод байна. Тоон гарын үсэг ашигладаг төрийн захиргааны албан хаагчдын тоо 40 хувиар өссөн.
Төрийн үйлчилгээг иргэдэд ил тод, түргэн шуурхай, хүртээмжтэй хүргэх, төрийн үйлчилгээний нэр төрлийг нэмэгдүүлэх зорилгоор тус газраас Засгийн газрын 2018 оны 259 дүгээр тогтоолын хавсралтад 496 нэр төрлийн төрийн үйлчилгээг батлуулан ажиллав. Тус тогтоолын хавсралт 1-д төрийн цахим мэдээлэл солилцооны системд холбох боломжтой 176 үйлчилгээ, хавсралт 2-т тус системийг ашиглан цахим хэлбэрээр үзүүлэх боломжтой 320 үйлчилгээг оруулсан.
Улсын хэмжээнд 110 ширхэг төрийн үйлчилгээний цахим машинаар нийт 27 нэр төрлийн үйлчилгээг үзүүлэн ажиллаж, иргэд нийт 1,696,754 удаа үйлчилгээ авсан байна. 
Төрийн цахим мэдээлэл солилцох “Хур” системийг 2018 оны 1 дүгээр сараас ашиглалтад оруулснаас хойш 78 үйлчилгээний веб сервисийг хөгжүүлж нийт 66 байгууллагад хандах эрхийг олгосон ба нийт 8 сая гаруй удаа мэдээлэл солилцох хүсэлтийг амжилттай боловсруулан ажиллаж байна.
Төрийн үйлчилгээг чирэгдэлгүй, хүнд суртлаас ангид байх эрх зүйн орчныг бүрдүүлж, иргэдийн эрхийг баталгаажуулах зорилтыг хангах ажлын хүрээнд төрийн үйлчилгээг цахим хэлбэрээр хүргэх зардлыг тооцох, үйлчилгээний хөлсийг тогтоох чиглэлээр Сангийн яамтай хамтран Төрийн үйлчилгээг цахимжуулах чиглэлүүд, тэдгээр үйлчилгээний тарифыг эдийн засгийн үндэслэлтэй тогтоох аргачлалыг боловсруулахаар зөвлөх үйлчилгээний ажлын даалгаврыг боловсруулсан. Тус төслийн гүйцэтгэгчээр Гэрэгэ партнерс ХХК ажиллаж байгаа ба үр дүнгийн тайлангийн хурлыг зохион байгуулан ажилласан. Засгийн газрын 2018 оны 259 дүгээр тогтоолын “Төрийн үйлчилгээг цахим хэлбэрээр хүргэх зарим арга хэмжээний тухай” хавсралтад заасан цахим хэлбэрээр үзүүлэх төрийн үйлчилгээний хураамжийн хэмжээг одоогийн мөрдөгдөж байгаа холбогдох хууль тогтоомжид нийцүүлэн мөрдөж ажиллахыг тухайн үйлчилгээ хариуцсан төрийн байгууллагын удирдлагуудад үүрэг болгон ажиллаж байна.
Цахим засаг үндэсний хөтөлбөр боловсруулах ажлын нөхцөл байдлын дүн шинжилгээ хийх судалгаанд нэмэлтээр мобайл ай ди (mobile ID) нэвтрүүлэх судалгаа хийлээ. Үндэсний дата төв УТҮГ-тай хамтран хөгжүүлсэн танилт баталгаажуулалтын “Дан” системээр Бүртгэлтэй гар утасны дугаараас нэг удаагийн нууц үг ашиглаж нэвтрэн төрийн үйлчилгээг цахим хэлбэрээр авах боломжийг бүрдүүлэн ажиллаж байна.
Хууль зүй, дотоод хэргийн яаманд төрийн цахим баримт бичиг солилцооны системийг хөгжүүлэх ажлыг эрчимжүүлэх хамтран ажиллах хүсэлтээ 2018 оны 1/456 тоот албан бичгээр хүргүүлсэн. Тус яамнаас хамтран ажиллахыг дэмжиж, ХЗДХЯ-ны Төрийн нарийн бичгийн даргын тушаалаар зохих үүрэг бүхий ажлын хэсэг байгуулан ажиллаж, “Төрийн байгууллагуудад хэрэглэх архив, албан хэрэг хөтлөлтийн программ хангамжид тавигдах нийтлэг шаардлага”-ын төслийг Архивын ерөнхий газартай хамтран боловсруулж, Засгийн газрын тогтоолын төслийг өргөн барьсан.
Мэдээлэл, харилцаа холбооны салбарт ажиллаж буй инженер, техникийн ажилтан, програм хангамж хөгжүүлэгчдийн мэргэжлийн ур чадварыг үнэлдэг мэдээллийн технологийн практик ур чадварын үнэлгээний TOPCIT-ын 3 дах  шалгалтыг 2018 оны 5 дугаар сарын 25-аас 26-ны өдрүүдэд БНСУ-ын Мэдээлэл, харилцаа холбооны технологийг дэлгэрүүлэх институци, МТҮП-тай хамтран зохион байгууллаа.
Бүх нийтийн үйлчилгээний үүргийн сангийн ажлын албанаас зарласан “Монгол бичвэрийг авианд хөрвүүлэх программ хангамж боловсруулах” тендерийн техникийн нөхцөл шаардлага боловсруулав.
Тус газрын БНСУ-ын мэдээлэл, харилцаа холбооны технологийн яам болон Мэдээлэжсэн нийгмийн хөгжлийн хүрээлэн /KISDI/-тэй хамтран 2018-2020 онд хэрэгжүүлэх “Мэдээлэл, харилцаа холбоог хөгжүүлэх хамтын ажиллагааны хөтөлбөр”-ийн хүрээнд хэрэгжүүлэх 4 төслийн санал хүргүүлснээс “Мэдээллийн нэг цэгийн үйлчилгээ байгуулах” төслийг Хөгжлийн албан ёсны тусламжийн хүрээнд сонгон шалгаруулалтад оролцох урилга ирж холбогдох баримт бичгийг бэлтгэн хүргүүлээд байна.
Цахим худалдааны өнөөгийн нөхцөл байдал, хууль эрх зүйн асуудал болон БНХАУ, АНУ зэрэг улс оронд энэ чиглэлийн үйл ажиллагаа хэрхэн явагддаг, мөн эдгээр орнуудын цахим худалдааны үйлчилгээ эрхлэгчид болон цахим худалдаатай холбоотой олон улсын гэрээ, эрх зүйн байдлын талаар тоймлон судалж тайлан гаргав.
Батлан хамгаалах эрдэм шинжилгээний хүрээлэнгээс 2018 оны 05 дугаар сарын 24, 25-ны өдрүүдэд зохион байгуулсан “Мэдээллийн аюулгүй байдал: Онол практикийн тулгамдсан асуудал” сэдэвт олон улсын эрдэм шинжилгээний хуралд тус газрын мэргэжилтэн оролцож, “Үндэсний мэдээллийн аюулгүй байдлын тогтолцоо” сэдвээр илтгэл танилцуулж хэлэлцүүллээ.
3. Контентийн бодлого, зохицуулалтын чиглэлээр хийсэн ажлууд:
Тоон контентийг дэмжих үндэсний хөтөлбөрийн төсөл, төрийн байгууллагад нийгмийн мэдээллийн сүлжээг зохистой ашиглах зөвлөмжийн төслийг тус тус боловсруулж удирдлагын хурлаараа хэлэлцсэн.
Засгийн газрын хэрэгжүүлэгч агентлаг Соёл урлагийн газраас 5 дугаар сарын 25-ны өдөр зохион байгуулсан “Кино бүтээлийн түгээлт ба зохицуулалт” сэдэвт уулзалт, хэлэлцүүлэгт тус газраас “Тоон контентыг дэмжих үндэсний хөтөлбөр”-ийн төслийг танилцуулж, илтгэл тавьж оролцсон.
Газрын даргын 2018 оны А/125 дугаар тушаалаар Монгол Улсаас нийгмийн сүлжээгээр дамжуулан зар сурталчилгаа хийхэд зарцуулагдсан нийт мөнгөн урсгалыг тодорхойлох, түүнээс олсон орлогод татвар ноогдуулах эрх зүйн орчныг бий болгох асуудлаар ажлын хэсэг байгуулан ажиллаж манай улсын нийгмийн сүлжээний хэрэглээний өнөөгийн нөхцөл байдал, фэйсбүүкийн зар сурталчилгааны үйлчилгээ, зар, сурталчилгаанд татвар ногдуулах тухай зэрэг асуудлуудыг судалж тайлан гаргав.
Тус газрын ХХЗХ, ГБХЗХГ байгууллагуудтай хамтарсан А/37/А61/А/67 тушаалаар “Мэдээллийн технологийн зохистой хэрэглээг бий болгох, цахим орчин дах хүүхдийн бэлгийн мөлжлөг, хүчирхийллээс урьдчилан сэргийлэх” үүрэгтэй ажлын хэсэг томилж  ажиллуулж үүрэн холбооны оператор компаниудтай уулзалт зохион байгуулж хүүхдийн гар утасны дугаарыг бүртгэлжүүлэх ажлыг зохион байгуулах асуудлаар санал солилцон төлөвлөгөө гаргасан. Монголын үндэсний олон нийтийн радио, телевизийн Хүүхдийн редакцитай хамтран “Цахим орчинд хүүхдийг хамгаалах” сэдвээр цуврал нэвтрүүлэг хийж олон нийтэд хүргэхээр ажиллаж байна. 
Энэ ажлын хүрээнд НҮБ-ын Хүүхдийн сан, Харилцаа холбооны зохицуулах хороо, Гэр бүл, хүүхэд, залуучуудын хөгжлийн газар, Цагдаагийн ерөнхий газартай хамтран 2018 оны 02 дугаар сарын 06-ны өдөр “Дэлхийн аюулгүй интернэтийн өдөр”-ийг анх удаа тэмдэглэн өнгөрүүлэв. “Дэлхийн аюулгүй интернэтийн өдөр”-ийн тухай хэвлэлийн бага хурал зохион байгуулж сэтгүүлчдэд мэдээлэл хийсэн.
Үүрэн холбооны 4 оператор компанийн сүлжээгээр дамжуулан ухаалаг төхөөрөмжийн зохистой хэрэглээг төлөвшүүлэх агуулга сэдвээр олон нийтэд мэдээлэл хүргэсэн.
Үндэсний брэндийн бодлогын зөвлөлөөс зохион байгуулсан "Хүүхдийг цахим халдлага, донтолт, гадуурхлаас хамгаалах нь" сэдэвт хэвлэл мэдээллийн байгууллагын сэтгүүлчдэд зориулсан арга хэмжээнд тус газрын мэргэжилтэн "Цахим орчин ба хүүхэд хамгаалал" сэдвээр илтгэл тавьж оролцов.
“Эрсдэлт нөхцөлд байгаа хүүхэд, гэр бүлийн хүчирхийллийн хохирогчид үзүүлэх хариу үйлчилгээний жишиг зардал”-ийн төсөлд санал боловсруулж  Хөдөлмөр, нийгмийн хамгааллын яаманд хүргүүлэв.
Хөдөлмөр, нийгмийн хамгааллын яамнаас ЖАЙКА олон улсын байгууллагатай хамтран зохион байгуулсан “Хөгжлийн бэрхшээлтэй иргэдийн мэдээллийн хүртээмжийг сайжруулах” сэдэвт семинарт тус газраас мэргэжилтэн оролцож харааны болон сонсголын бэрхшээлтэй иргэдэд зориулсан телевизийн үйлчилгээ үзүүлэх технологийн шийдэл, хэрэгжүүлэх боломжийн талаар санал солилцсон.
Глоб интернэшнл байгууллагаас Дэлхийн хэвлэлийн эрх чөлөөний өдрийг тохиолдуулан зохион байгуулсан арга хэмжээний “Онлайн контентын өөрийн зохицуулалт” сэдэвт хэлэлцүүлэгт нийгмийн сүлжээнд зохистой хэрэглээг бий болгох, цахим орчин хүүхэд хамгаалах чиглэлээр тус газрын зүгээс хийж буй ажлууд, олон улсын цахим контентын зохицуулалтын өнөөгийн хандлагын талаар мэдээлэл хийв.
Монголын сэтгүүлчдийн нэгдсэн эвлэл, Харилцаа холбооны зохицуулах хороо, Монгол улсын их сургуультай хамтран “Монголын цахим сэтгүүл зүйн 2 дугаар форум”-ыг зохион байгуулав. Форумд тус газрын мэргэжилтэн "Нийгмийн сүлжээний зохистой хэрэглээг бий болгоход" сэдвээр илтгэл тавьж оролцов.
Монголын сэтгүүлчдийн нэгдсэн эвлэлээс 2018 оны 4 дүгээр сарын 18-аас 19-ний өдрүүдэд Эрдэнэт хотод зохион байгуулсан “Орон нутгийн сэтгүүлчдийн форум 2018” арга хэмжээнд тус газраас төлөөлөгч оролцож харилцаа холбоо, мэдээллийн технологийн салбарын хэрэгжүүлж буй бодлого, үйл ажиллагааг танилцуулж, боловсруулж байгаа "Тоон контентын үйлдвэрлэлийг дэмжих" үндэсний хөтөлбөрийн төслийг 21 аймгийн 160 гаруй сэтгүүлчид, телевизийн үйлчилгээ эрхлэгчдэд хэлэлцүүлсэн.
“Цахим орчин дахь хүүхдийн аюулгүй байдал” сэдэвт нийтлэл нэвтрүүлгийн уралдааны бүтээл шалгаруулах комиссын хурлыг зохион байгуулж, шилдэг нийтлэл, нэвтрүүлгүүдийг онооны системээр үнэлж тодруулсан. Шалгарсан бүтээлүүд, шилдэг контентуудыг телевиз, сайтуудаар дамжуулан олон нийтийн хүртээл болгосон. 
Цахим орчин болон нийгмийн сүлжээнд иргэдийн хувийн мэдээллийг хэрхэн хамгаалах талаар мэдлэг, ойлголтыг төлөвшүүлж, хэвшүүлэх зорилтын хүрээнд Нийслэлийн татварын газрын ажиллагсдад "Цахим орчинд хүүхдээ хэрхэн хамгаалах вэ" сэдвээр танилцуулга хийж, мэдээлэл хүргэсэн. "МХХТ-ийн хэрэглээний мэдлэгийг дээшлүүлэхэд чиглэсэн контентыг олон нийтэд түгээх нэгдсэн төлөвлөгөө"-ний дагуу “Цахим орчинд хэрхэн аюулгүй профайл үүсгэх вэ”, “Хүүхдийг дэлгэцийн донтолтоос сэргийлэх” зэрэг асуудлаар зөвлөмж боловсруулж постер бэлтгэн нийгмийн мэдээллийн сүлжээгээр түгээсэн.
“Харилцаа холбоо, мэдээллийн технологийн хэрэглээний мэдлэгийг дээшлүүлэхэд чиглэсэн контент бэлтгэх, олон нийтэд түгээх” төслийг БНҮҮС-ийн санхүүжилтээр хэрэгжүүлсэн. Төслийн хүрээнд цахим орчинд хүүхэд хамгаалал, цахим орчны зохистой хэрэглээ, харилцаа холбоо, мэдээллийн технологийн мэдлэг ур чадвар зэрэг сэдэв агуулгаар 12 шторк, 1 нэвтрүүлэг, 6 нийтлэл, 2 анимэйшн, 3 постерийг бэлтгэв. 
МУИС-ийн Бизнесийн сургуулийн Бизнес консалтинг төвтэй хамтран Энтрепренёршип ярилцлага буюу олны танил нэр нөлөө бүхий энтрепренёрууд өөрсдийн практик мэдлэг, туршлагыг сонирхогчдод түгээх арга хэмжээг зохион байгуулж гарааны бизнес эрхлэгчдэд зориулсан стратегийн менежмент, санхүүгийн удирдлага сургалтуудыг зохион байгуулсан. Мөн “Энтрепренёруудын нэгдсэн чуулган-2018”-ыг БСШУСЯ, МУИС-тай хамтран “Энтрепренёршипийн хөгжилд их сургуулийн гүйцэтгэх үүрэг, олон улсын туршлага” сэдвийн хүрээнд зохион байгуулсан.
Мэдээллийн технологийн энтрепренёр бэлтгэх сургалтын төлөвлөгөөг Мэдээллийн технологийн үндэсний парк ТӨААТҮГ-тай хамтран боловсруулсан.  Энэ чиглэлд гадаад хамтын ажиллагааг сайжруулах, энтрепренёрийн сургагч багш бэлтгэх чиглэлээр Сингапур, Филиппин улсуудтай хамтран ажиллах санал хүргүүлсэн. Монгол Улсад үйл ажиллагаа явуулж буй их, дээд сургуулиудын энтрепренёрын богино хугацааны сургалтад мэдээллийн технологийн энтрепренёруудыг хамруулах зорилгоор хамтын ажиллагааны төлөвлөгөө боловсруулсан.
4. Хөрөнгө оруулалтын төсөл, арга хэмжээг хэрэгжүүлэх чиглэлээр хийсэн ажлууд:
Тус газрын Бүх нийтийн үйлчилгээний үүргийн санд 2008-2016 онд хууль тогтоомжоор хүлээлгэсэн хөрөнгө төвлөрүүлэх үүргээ биелүүлээгүй, харилцаа холбооны тусгай зөвшөөрөл эзэмшиж байсан болон эзэмшиж байгаа хуулийн этгээдүүдийг шүүхийн байгууллагад өгч хариуцсан мэргэжилтэн, албан тушаалтныг тухай бүр шүүх хуралдаанд оролцуулж нэхэмжлэлийг хангуулан шийдвэрлэж авлагыг барагдуулан ажиллалаа. 
Шилэн кабелийн сүлжээнд зарим сумдыг холбох ажлын хүрээнд дараах төслүүдийг амжилттай хэрэгжүүлж гэрээний дагуу санхүүжүүлж ажиллав. Үүнд:
· (Баян-Өлгий, Булган сум) ХХМТГ/201803003 төслийн тендер зарлаж гүйцэтгэгчийг шалгаруулан 2018 оны 07 дугаар сарын 09-ний өдөр гэрээ байгуулсан. Төслийн хүрээнд нийт 140 км газар агаарын болон газрын шилэн кабелийн ажил, 40 м.кв техникийн байр, 20 м өндөр харилцаа холбооны цамхаг барьж, шаардлагатай тоног төхөөрөмж, дизель генераторыг нийлүүлэх ажлыг хянаж гүйцэтгүүлэн Мэдээлэл холбооны сүлжээ ТӨХХК-д хүлээлгэн өгөв. төслийн ач холбогдол үр дүнг ойлгуулах зорилгоор Монголын цахилгаан холбоо ХХК-ийн утасгүй интернэтийн үйлчилгээг орон нутгийн иргэдэд 30 хоног үнэгүй хүргэх ажлыг зохицуулав.
· (Завхан аймгийн Отгон сум) ХХМТГ/201803004 төслийн тендер зарлаж гүйцэтгэгчийг шалгаруулан 2018 оны 6 дугаар сарын 29-ний өдөр гэрээ байгуулсан. Төслийн хүрээнд нийт 68 км шилэн кабелийн ажил, 25 м өндөр харилцаа холбооны цамхаг байгуулах, 400 м.кв төмөр торон хашааг барих ажлыг хянан гүйцэтгүүлж ашиглалтад оруулав. 
· [bookmark: _Hlk534566411](Увс аймгийн Давст сум) төслийн сонгон шалгаруулалт зохион байгуулж 2018 оны 08 дугаар сарын 13-ны өдөр гүйцэтгэгчийг шалгаруулан гэрээ байгуулсан. Төслийн хүрээнд Увс аймгийн Боршоо боомтыг шилэн кабелийн сүлжээнд холбож, боомт орчмын иргэдэд үүрэн холбооны үйлчилгээг нэмэгдүүлэх зорилгоор 16м.кв техникийн байр, 400м.кв төмөр торон хашаа, 25м өндөр харилцаа холбооны цамхаг барьж шилэн кабелийн сүлжээнд холбоход шаардлагатай тоног, төхөөрөмжийг нийлүүлж суурилуулах ажлыг хянаж гүйцэтгүүлэн ашиглалтад хүлээлгэн өгсөн.
· (Баян-Өлгий аймгийн Алтанцөгц, Дэлүүн сум)-ний ХХМТГ/201803002 дугаар бүхий төслийн тендерт Эйч Ти Эл ХХК, Нью-Оптик ХХК оролцсоноос Нью-Оптик ХХК шалгарч 2018 оны 6 дугаар сарын 14-ний өдөр гэрээнд гарын үсэг зурав. Гэрээний дагуу Дэлүүн болон Алтанцөгц сумын төвүүдэд тус бүр 25 м өндөртэй харилцаа холбооны цамхаг, Алтанцөгц сумын Кепеш Тубе уулын оройд 400 м.кв торон хашаа, 16 м.кв техникийн байр, 6 кВт-ын хүчин чадлын нарны зайн иж бүрэн системийг угсарч суурилуулах ажлыг хянаж гүйцэтгүүлэн ашиглалтад хүлээлгэн өгсөн. 
Тус газраас 2014 онд хэрэгжүүлсэн “Аймгийн бүх багийн төвүүдийг холбоожуулах, интернетэд холбох /Ховд/ ТН-08/13” төслийг Радио телевизийн үндэсний сүлжээ УТҮГ-т Төрийн өмчийн бодлого, зохицуулалтын газраар дамжуулан хүлээлгэн өгсөн бөгөөд барьцаа хөрөнгийг Жи-Мобайл ХХК-д шилжүүлэх хүсэлтээ Төрийн сангийн газарт хүргүүлсэн.
Тус газраас 2013 онд хэрэгжүүлсэн “Гэр хорооллыг интернэтжүүлэх /Орхон/” төслийн баталгааны хугацаа дууссан тул холбогдох акт, материал, тайлан зэргийг үндэслэн барьцаа хөрөнгийг Агаарын суваг ХХК-д шилжүүлсэн. 
Тус газраас 2019 онд хэрэгжүүлэхээр Улсын төсөвт тусгагдсан “Алслагдсан сумдын шилэн кабелийн сүлжээ /Өвөрхангай, Богд сум, Баянхонгор Баянлиг, Баянговь сум, Дундговь Дэлгэрхангай, Өлзийт сум, Увс Тэс сум, Говь-Алтай Тонхил сум/” төслийн нарийвчилсан ТЭЗҮ-г боловсруулав. 
5. Захиргаа удирдлага, хүний нөөцийн чиглэлээр хийсэн ажлууд:
5.1 Дотоод ажлууд
Газрын албан хаагчдын 2018 оны үр дүнгийн гэрээний биелэлтийг үнэлж дүгнэлээ.  
Төрийн албан хаагчийн бүрэлдэхүүн хөдөлгөөний тайланг 2018 оны жилийн эцсийн байдлаар гарган Төрийн албаны зөвлөлд хүргүүллээ.
Газрын сарын тайланг бүх хэлтэс, албадаас авч нэгтгэн Засгийн газрын хэрэг эрхлэх газарт цаг хугацаанд нь тайлагнаж ажиллав.
Байгууллагаас зохион байгуулсан арга хэмжээ, үйл явдлын тухай мэдээллийг цахим хуудсаараа тогтмол мэдээлж ажиллалаа.
Төрийн жинхэнэ албан хаагчийн шалгалтад тэнцсэн хоёр албан хаагчийг тангараг өргүүлэх ажлыг зохион байгуулав.
Засгийн газрын Хэрэг эрхлэх газар, Төрийн албаны зөвлөлөөс хамтран зохион байгуулсан төрийн жинхэнэ албан хаагчийн шалгалтад газрын албан хаагчдыг хамрууллаа. Мөн баримт бичгийн шалгалтад хамрагдаж, 82,5%-ийн үнэлгээ авлаа.  
Байгууллагын ажлын байрны шинжилгээ хийж албан тушаалын тодорхойлолт боловсруулах ажлын хэсэг байгуулан ажиллаж байна. 
Төрийн албаны тухай (шинэчилсэн найруулга) хуулийг хэрэгжүүлэх ажлын төлөвлөгөө гарган хэрэгжилтэд хяналт тавин ажиллаж байна. 
Засгийн газрын 2017 оны 01 дүгээр албан даалгаврын хэрэгжилтийг ханган ажиллаж байна. 
Төрийн албаны удирдах ажилтны улсын зөвлөгөөнд тус газрын удирдах албан тушаалтнууд оролцож хэлэлцсэн асуудлаар нийт албан хаагчдад мэдээлэл хийж түүний мөрөөр хийсэн ажлын тайланг Засгийн газрын Хэрэг эрхлэх газар, Төрийн албаны зөвлөлд албан бичгээр хүргүүлэв.
Шилэн дансны тухай хуулийн дагуу 2018 онд хэрэгжүүлсэн төслүүдийн гүйцэтгэлийн дэлгэрэнгүй тайланг Засгийн газрын Хэрэг эрхлэх газарт хүргүүлж, тус газрын цахим хуудсанд байршуулсан. 
Албан хаагчдад зориулан “мэдээллийн цаг” хөтөлбөрийг төлөвлөгөөний дагуу зохион байгуулж, албан хаагчдад хэрэгтэй мэдээ, мэдээллийг хүргэж ажиллалаа. 
Нийтээр амрах баярын өдрүүдээр ажиллах хариуцлагатай жижүүрийн хуваарийг тухай бүр гаргаж ажиллав.
Тайлангийн хугацаанд бүх хэлтэс алба нэгжүүд, харьяа байгууллага, салбарын зарим байгууллагуудад холбогдох хуулийн зөвлөгөө, дэмжлэгийг үзүүлж ажиллалаа. Үүнд:
· Дээд газрын шийдвэрээр болон газрын даргын тушаалаар батлуулах бодлогын баримт бичиг, дүрэм журмын төсөл
· Газрын даргын тушаалын төсөл
· Гэрээ хэлцэл, санамж бичгийн төсөл
· Явсан бичгийн хууль зүйн үндэслэл, утга найруулал
· Бусад байгууллагаас санал авахаар ирүүлсэн хууль, дүрэм журмын төсөл
· Салбарын хууль тогтоомж, дүрэм журмын судалгаа
· Албан хаагчдад хууль, эрх зүйн дэмжлэг үзүүлэх
· Шүүхэд байгууллага төлөөлөх.
Харилцаа холбоо, мэдээллийн технологийн салбарын удирдах ажилтны зөвлөгөөнийг 2018 оны 02 дугаар сарын 23-ны өдөр зохион байгууллаа. 
Зөвлөгөөнд харилцаа холбооны тухай, радио долгионы тухай, шуудангийн тухай хуулиудад нэмэлт, өөрчлөлт оруулах хуулийн төсөл, “Зохицуулалтын хөгжил, чиг хандлага, өнөөгийн байдал”,  “Цахим засаглал, өнөөгийн нөхцөл байдал, цаашдын зорилт”, “Харилцаа холбоо, мэдээллийн технологийн салбарын зах зээлийн үндсэн үзүүлэлтүүд, өрсөлдөөн, үнэ тарифын зохицуулалт” сэдвээр илтгэлийг салбарын удирдлагуудад танилцуулж салбарын бодлогын бусад асуудлаар хэлэлцэн мэдээлэл солилцлоо. 
Монгол Улсад харилцаа холбоо, мэдээллийн технологийн салбар үүсэж хөгжсөний 97 жилийн ойн хүрээнд салбарын 21 байгууллагын 800 гаруй тамирчид оролцсон “Спортын наадам-2018” арга хэмжээг зохион байгуулж спортын 7 төрлөөр өрсөлдүүлэн аваргуудыг тодруулав.  
Монгол Улсад орчин цагийн мэдээлэл, харилцаа холбооны салбар үүсэж хөгжсөний 97 жилийн ойн баярын хурлыг 2018 оны 07 дугаар сарын 20-ны өдөр Улсын дуурь бүжгийн эрдмийн театрт зохион байгуулж салбарын хөгжилд хувь нэмэр оруулж амжилт, бүтээлтэй ажилласан ажилтан, албан хаагчдыг төрийн болон салбарын шагналаар шагнаж урамшуулав.
Засгийн газрын “төрийн албаны сахилга хариуцлага, дэг журмыг чангатгах тухай” 258 дугаар тогтоол, төрийн албаны шинэчилсэн хуулийг хэрэгжүүлэхтэй холбогдох арга хэмжээний төлөвлөгөө гарган Төрийн албаны зөвлөлд хүргүүллээ. 
Энэ ажлын хүрээнд Үндэсний дата төв УТҮГ-ын үйл ажиллагааны чиглэл, хэлтэс, албадын чиг үүрэг, ажилтнуудын ажлын байранд шинжилгээ хийж ажлын чиг үүргийн давхардал, хийдлийг арилгах, ажлын бүтээмж, үйл ажиллагааны уялдаа холбоог сайжруулах зорилгоор тус төвийн бүтэц, орон тоог газрын даргын 2018 оны 9 дүгээр сарын 12-ны өдрийн А/112 дугаар тушаалаар шинэчлэн баталсан.
Банк санхүүгийн академи ТББ-аас 2018 оны 11 дүгээр сарын 12-ны өдөр зохион байгуулсан Мэдээллийн технологийн аудит сургалтад “Мэдээллийн технологийн бодлого, хууль эрх зүйн орчин” сэдвээр тус газрын холбогдох албан тушаалтан илтгэл тавьж оролцов.
 “Мэдээлэл, харилцаа холбооны салбарын “ICT EXPO 2018” үзэсгэлэн, арга хэмжээг 2018 оны 09 дүгээр сарын 30-наас 10 дугаар сарын 2-ны өдрүүдэд Мишээл экспо төвд “Дижитал хөгжилд хамтдаа” уриан дор зохион байгууллаа. үзэсгэлэнд Танилт, нэвтрэлтийн “ДАН” системийн нээлтийг хийж, хэрэглэгчдэд танилцууллаа. “ДАН” систем нь Төрийн мэдээлэл солилцооны “ХУР” системийн дараагийн хувилбар бөгөөд хэрэглэгчид орон зайнаас үл хамааран онлайнаар үйлчилгээ авах боломжийг бүрдүүлсэн системийн нэг болно. Мөн мэдээлэл технологийн салбарын хөгжлийн чиг хандлага, нийгэмд үзүүлж буй үр нөлөөллийн  талаар хэлэлцэхээр  “Digital finance-Дижитал санхүүгийн үйлчилгээ”, “Digital content-Цахим контент”, “Digital future-Цахим ирээдүй”, “ Дижитал  хэрэглэгч-Эрүүл мэнд” гэсэн 4 чиглэлээр форум зохион байгууллаа.
Төрийн албаны үйлчилгээг шуурхай, тасралтгүй байлгах, төсвийн зардлыг хэмнэх хэрэгцээ шаардлагыг харгалзан 92хххххх-тай дугаарлалтыг төрийн албанд ашиглаж эхэлсэнтэй холбогдуулан тус газраас Тагнуулын ерөнхий газрын Мэдээллийн аюулгүй байдлын газартай холбогдон дээрх дугаарыг албан хаагчдадаа ашиглуулах гэрээг байгуулсан.
Монгол Улсад сансрын холбоо үүсэж хөгжсөний 50 жилийн ой болох үйл явдалтай холбогдуулан ахмад холбоочидтой уулзалт зохион байгуулав. 
 ОБЕГ-тай хамтран “Газар хөдлөлтийн гамшгийн үеийн холбоо, зохион байгуулалт” сэдэвт дадлага сургуулийг МХХТ-ийн салбарын 20 орчим байгууллагын 100 гаруй албан хаагчдыг оролцуулан 2018 оны 5 дугаар сарын 23-наас 25-ны өдрүүдэд зохион байгуулав.   
“Гамшгаас хамгаалах мэдээлэл харилцаа холбооны улсын албаны 2018 оны төлөвлөгөө”-г шинэчлэн батлууллаа.
Улс орон даяар гамшгийн аюулын зарлан мэдээллийн дохиогоор ажиллах дадлагын дагуу бүх албан хаагчид сургуулилтад хамрагдлаа.
5.1.1 Авлига, ашиг сонирхлын зөрчлийн асуудлаар хийсэн ажлууд
		Авлигын эсрэг хууль, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн дагуу тус газрын албан хаагчид хувийн ашиг сонирхлын мэдүүлэг болон хөрөнгө, орлогын мэдүүлгээ 2017 оны байдлаар хуулийн хугацаанд бүрэн шинэчлэн мэдүүлж, “Албан тушаалтны хувийн ашиг сонирхлын болон хөрөнгө орлогын мэдүүлэг буюу ХАСХОМ 1 тайлан”, “Албан тушаалтнуудын 2017 оны хувийн ашиг сонирхлын болон хөрөнгө, орлогын мэдүүлэг /хураангуй/ ХАСХОМ 2 тайлан”, “Мэдүүлэг гаргаж өгөөгүй, гаргахаас татгалзсан, хугацаа хожимдуулсан албан тушаалтны нэрсийн жагсаалт ХАСХОМ 3 тайлан”, “Хувийн ашиг сонирхлын мэдүүлэг болон хөрөнгө орлогын мэдүүлгийг хүлээн авсан тухай бүртгэл ХАСХОМ 4 тайлан”-г 2018 оны 02 дугаар сарын 26-ны өдрийн 1/161 тоот албан бичгээр Авлигатай тэмцэх газар хүргүүлсэн.
		Авлигатай тэмцэх үндэсний хөтөлбөр, Авлигын эсрэг үндэсний чуулганаас гарсан санал, зөвлөмжийг хэрэгжүүлэх, авлигын эрсдэлийн түвшинг тогтоох ажлын хүрээнд Авлигатай тэмцэх газраас ирүүлсэн “Авлигын эрсдэлээс урьдчилан сэргийлэх зөвлөмж”-ийг нийт албан хаагчдад цахимаар хүргүүлэн танилцуулсан.
		Авлигатай тэмцэх үндэсний хөтөлбөрт тусгагдсан Нийтийн албан тушаалтнуудад зориулсан “Авлигын эсрэг сургалт” багц сургалтуудад тус газрын албан хаагчдыг бүрэн хамруулав. 
		Авлигатай тэмцэх газраас 2018 оны 09 дүгээр сарын 28-ны өдөр Олон нийтийн төвд зохион байгуулсан “Албан тушаалтан өөрт ногдуулсан сахилгын шийтгэлийн талаарх мэдээллийг холбогдох этгээдэд болон нийтэд өөрийн зардлаар хүргэх арга хэмжээний журам”, “Албан тушаалтны мэдүүлгийн талаар мэдээлэл өгөх, мэдэгдэл, тайлбарыг нээлттэй мэдээлэх журам”, “Албан тушаалтны хувийн ашиг сонирхлын мэдүүлэг болон хөрөнгө, орлогын мэдүүлгийг бүртгэх, хянах, хадгалах эрх бүхий албан тушаалтны үйл ажиллагааны журам”-ын төслийн олон нийтийн хэлэлцүүлэгт тус газраас мэргэжилтэн оролцож санал өгсөн.
Тус газрын зорилт, чиг үүргийг хэрэгжүүлэхтэй холбогдсон, газрын даргын эрхлэх ажлын хүрээнд Даргын зөвлөлийн хурлын зохион байгуулалтыг тухай бүр хийж, шийдвэрийг баталгаажуулан ажилласан. Тайлант хугацаанд нийт 3 удаагийн хурлаар 10 асуудал хэлэлцэж шийдвэрлэлээ. 
Тус газраас хариуцан хэрэгжүүлэхээр Ерөнхийлөгчийн зарлиг, УИХ болон Засгийн газрын тогтоол, Ерөнхий сайдын захирамжийн биелэлтийг тухай бүр бүртгэл хөтлөн хянаж, ЗГХЭГ-ын хяналт-шинжилгээ, үнэлгээний http://unelgee.gov.mn цахим системд хагас жил болон жилийн эцсийн байдлаар биелэлтийг оруулан ажиллаж байна. 
5.1.2 Салбарын шагналын талаар хийсэн ажлууд
Мэдээлэл, харилцаа холбооны салбарт тогтвор суурьшилтай, үр бүтээлтэй ажилласан инженер, техникийн ажилтан, албан хаагчдыг төрийн дээд шагналд тодорхойлон ирүүлсэн материалуудыг хянаж 5 удаа холбогдох албан бичгийн төслийг боловсруулан 125 иргэний материалыг дээд газарт, Монгол Улсын Ерөнхийлөгчийн 1999 оны 71 дүгээр зарлигийн дагуу дэмжих эсэх талаар саналаа 5 аймгийн Засаг даргад тус тус хүргүүлэн ажилласан. Мөн газрын даргын 7 удаагийн тушаалаар “Мэдээлэл, харилцаа холбооны тэргүүний ажилтан” тэмдгээр 301, “Жуух бичиг”-ээр 296, “Хүндэт холбоочин” үнэмлэх, тэмдгээр 99, “Шуудангийн тэргүүний ажилтан” тэмдгээр 17 албан хаагчийг тус тус шагнаж урамшуулав.
Ерөнхийлөгчийн Тамгын газраас шагналын бүртгэлийг Эйбл систем ашиглан хүлээн авч байгаатай холбоотойгоор Засгийн газрын Хэрэг эрхлэх газраас зарлаж яам, агентлагийн холбогдох албан хаагчдын дунд явуулсан шагналын материалыг дээрх системийг ашиглан хэрхэн хүргүүлэх сургалтад холбогдох албан тушаалтныг хамруулсан. Мэдээлэл, харилцаа холбооны салбарын шагнал болох “Мэдээлэл, харилцаа холбооны тэргүүний ажилтан”, “Шуудангийн тэргүүний ажилтан” тэмдэг, “Жуух бичиг”, “Хүндэт холбоочин” цол тэмдгээр шагнагдсан инженер, техникийн ажилтан, албан хаагчдын бүртгэлийг 2016 оны 9 сараас хойш бүртгэлжүүлэн Able системд шагналын мэдээллийн сан үүсгэн ажиллаж байна.
5.1.3 Өргөдөл, гомдлын асуудлаар хийсэн ажлууд
[bookmark: _Hlk534582010]“Иргэдээс төрийн байгууллага, албан тушаалтанд гаргасан өргөдөл, гомдлыг шийдвэрлэх тухай хууль”, “Иргэдийн өргөдөл, гомдлыг шийдвэрлэхтэй холбогдсон зарим арга хэмжээний тухай” Ерөнхий сайдын 2005 оны 67 дугаар захирамжийн дагуу  иргэдийн өргөдөл, гомдол, хүсэлтийг хүлээн авах, шийдвэрлэхтэй холбогдсон  арга хэмжээг авч байна. Тайлант хугацаанд иргэд, байгууллагаас ирүүлсэн нийт 68 өргөдөл, санал, хүсэлтийг хүлээн авч шийдвэрлэн, хариу өгч ажиллалаа. 
Засгийн газрын “Иргэд, олон нийттэй харилцах 11-11 төв”-д харилцаа холбоо, мэдээллийн технологийн салбарын байгууллагуудад хандан иргэдээс ирүүлсэн гомдол, саналыг хариуцсан мэргэжилтнүүдэд хуваарилан, хуулийн хугацаанд багтаан шийдвэрлүүлж байна. Тайлант хугацаанд нийт 50 гомдол, саналыг хуулийн хугацаанд багтаан шийдвэрлэлээ. Үүнээс 37 нь санал, 13 нь гомдлын шинжтэй байв. 
Дээрх гомдол саналыг харьяалах байгууллагуудад уламжлан, шийдвэрлэлтийг зохион байгуулан ажилласны дагуу байгууллагууд гомдол гаргасан хэрэглэгчидтэй утсаар холбогдож шаардлагатай арга хэмжээг тухай бүрт нь авсан тухай тайлангаа ирүүлснийг саналын тайлбарын хэсэгт тэмдэглэн, хаасан болно. 
5.2 Санхүү, нягтлан бодох бүртгэлийн чиглэлээр хийсэн ажлууд
Тус газар нь тайлант онд 7 622.4 сая төгрөгийн батлагдсан төсвийн хүрээнд бараа ажил, үйлчилгээний худалдан авалтыг 7 619 .4 сая төгрөгийн гүйцэтгэлтэй зарцуулан ажилласан. Мөн 2019 оны төсвийн саналыг боловсруулж, Сангийн яаманд хуулийн хугацаанд хүргүүлэн УИХ-аар батлуулсан. 
Тус газрын 2017 оны жилийн эцсийн тайлан балансыг холбогдох байгууллагуудад хуулийн хугацаанд хүргүүлж Үндэсний Аудитын Газраас зөрчилгүй дүгнэлт авсан бөгөөд өгөгдсөн зөвлөмжүүдийг ажилдаа мөрдлөг болгон ажиллаж байна. Мөн 2018 оны эхний хагас жилийн тайлан баланс гаргаж ЗГХЭГ болон Үндэсний аудитын газарт хүргүүлсэн. Шилэн дансны мэдээллийг хуулийн хугацаанд тухай бүр хөтлөн олон нийтийг мэдээллээр ханган ажилласан.
5.3 Хяналт-шинжилгээ үнэлгээ, дотоод аудитын чиглэлээр хийсэн ажлууд
Төрөөс мэдээлэл, харилцаа холбооны талаар баримтлах бодлогын баримт бичгийн хэрэгжилтэд хяналт-шинжилгээ хийж, явцын тайланг ЗГХЭГ-т хүргүүлэв.
Тогтвортой хөгжлийн үзэл баримтлал-2030 баримт бичгийн тус салбарт хамаарах зорилт, үйл ажиллагааны хэрэгжилтэд хяналт-шинжилгээ, үнэлгээ хийж тайланг Сангийн яаманд хүргүүлэв.
МУ-ын Ерөнхийлөгчийн 2018 оны 5 дугаар зарлигаар батлагдсан “Үндэсний аюулгүй байдлын зөвлөлийг мэдээллээр хангах журам”-ын дагуу төрийн болон салбарын байгууллагуудаас тайлан мэдээлэл авч нэгдсэн тайланг улирал бүр Үндэсний аюулгүй байдлын зөвлөлийн ажлын албанд хүргүүлж ажиллав.
“Өрх бүрт шуудан” үндэсний хөтөлбөрийн хэрэгжилтийн байдалд 2017 оны жилийн эцсийн байдлаар хяналт-шинжилгээ хийж тайланг ЗГХЭГ-т хүргүүлсэн.
“Монгол Улсын эдийн засгийг сэргээх хөтөлбөр”-т тусгагдсан тус газрын хариуцан хэрэгжүүлэх арга хэмжээний биелэлтэд хяналт-шинжилгээ хийж тайланг зохих журмын дагуу гарган Сангийн яаманд хүргүүлсэн.
Монгол Улсын Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөө болон Монгол Улсын нийгэм, эдийн засгийг 2018 онд хөгжүүлэх үндсэн чиглэлд тусгагдсан тус газрын хариуцан хэрэгжүүлэх арга хэмжээний 2018 оны хэрэгжилтийн байдалд хагас жил тутам хяналт-шинжилгээ хийж тайланг ЗГХЭГ, Сангийн яаманд тус тус хүргүүлж ажилласан. Мөн хэрэгжилтийн талаарх мэдээг Засгийн газрын хяналт-шинжилгээ, үнэлгээний мэдээллийн цахим санд оруулсан.
Телевизийн олон сувгийг орон даяар дамжуулах ажиллагаанд улирал бүр хэмжилт, шалгалт хийж журмын дагуу үнэлэн санхүүжүүлж ажиллав.
Тус газарт 2016-2017 онд хийгдсэн хөндлөнгийн хяналтын зөвлөмжийн биелэлт, гүйцэтгэлд хяналт тавьж ажиллаж байна.
Тус газрын ажилтнуудын дунд “Сэтгэл ханамжийн судалгаа” хийж тайлан, зөвлөмж гаргалаа.  
Ажилтнуудын цаг бүртгэлд тогтмол хяналт тавьж дотоод журмын хэрэгжилтийг хангуулж ажиллав.
Тус газрын 2014-2016 онд хэрэгжүүлсэн цахим үйлчилгээний төслүүдэд  хяналт-шинжилгээ хийх ажлын хэсэг байгуулан ажиллаж холбогдох талуудтай уулзалт хийж төслийн гүйцэтгэлийн баримт бичгүүдийг судалсан ба тайлан дүгнэлт гаргасан.
Үндэсний статистикийн хорооны хүн ам, орон сууцны 2020 оны тооллогын ажлын хэсэг, тогтвортой хөгжлийн шалгуур үзүүлэлт гаргах ажлын хэсэгт тус газраас мэргэжилтэн ажиллаж байна.
Тус газрын хариуцан хэрэгжүүлж байгаа улсын төсвийн хөрөнгө оруулалттай төслийн 2016-2018 оны судалгаа гаргаж ЗГХЭГ-т хүргүүлэв. Энэ ажлын хүрээнд өмнөх хугацаанд хөрөнгө нь шийдэгдээгүй, СЯ болон төсөв шийдвэрлэх дээд байгууллагуудад тус газраас хүргүүлж байсан улсын төсвийн хөрөнгөөр хэрэгжүүлэх төсөл, арга хэмжээний судалгаа гаргав.
5.4 Гадаад хамтын ажиллагааны хүрээнд хийсэн ажлууд
Тайлант хугацаанд нийт 31 гадаад арга хэмжээнд давхардсан тоогоор тус газрын болон салбарын 49 албан тушаалтныг оролцуулах ажлыг зохион байгуулж, удирдамж зөвлөмжөөр ханган ажиллав.
Монгол Улсын Засгийн газрын 2013 оны 320 дугаар тогтоолоор батлагдсан “Монгол Улсын дипломат, албан паспорт, буцах үнэмлэх олгох, эзэмших, хадгалах журам”-д заасны дагуу тус газрын болон харьяа байгууллагуудын албан паспорт эзэмшиж буй албан хаагчдын судалгааг 2017 оны 12 дугаар сарын 25-ны өдрийн байдлаар гарган ГХЯ-нд хүргүүлэв. Мөн Засгийн газрын 2018 оны 260 дугаар тогтоолоор шинэчлэн баталсан “Монгол Улсын дипломат, албан паспорт олгох, эзэмших, хадгалах журам”-ыг 2018 оны 11 дүгээр сарын 1-ний өдрөөс мөрдөж эхэлсэнтэй холбогдуулан албан паспорт эзэмшиж буй болон эзэмших нөхцөл, шаардлагыг хангасан ажилтан, албан хаагчдын судалгааг гарган ЗГХЭГ-т хүргүүлэв. 
Тус газраас 2018 онд олон улсын 4 том арга хэмжээ зохион байгуулахаар төлөвлөж бүрэн хэрэгжүүлээд байна.
	Тус газраас улсаа төлөөлөн Ази, Номхон далайн сансрын хамтын ажиллагааны байгууллага (АНДСХАБ)-ын төсөл хөтөлбөрийн зохицуулалт хийх, Удирдах зөвлөлийн даргыг зөвлөмжөөр хангаж ажиллах хүрээнд дараах ажлуудыг хийж гүйцэтгэв:
· Микро хиймэл дагуулын талаар ШУА-аас зохион байгуулсан уулзалтад оролцов.
· АНДСХАБ-аас жил бүр зохион байгуулдаг зуны сургалтад оюутан, багш нарыг сонгох ажилтай танилцаж, “Оюутнуудын бага оврын хиймэл дагуул” төсөлд оролцож буй оюутан, багш нартай уулзаж, төсөлтэй танилцав.
· АНДСХАБ-ын олон талт бага оврын хиймэл дагуул төслийн онлайн ярилцлагад төслийн багийн гишүүдтэй интернэтээр (Wechat) холбогдон санал солилцов.
· АНДСХАБ-ын Олон талт зориулалт бүхий бага оврын хиймэл дагуулын сүлжээ SMMS төслийн ерөнхий гүйцэтгэгч багийн гишүүдээс Цаг уур, орчны шинжилгээ мэдээллийн хүрээлэнгийн цаг уурын мэдээ хүлээн авах станцтай танилцах хүсэлт ирүүлсний дагуу тус хүрээлэнгийн холбогдох албатай уулзаж, тэдний танилцах уулзалт зохион байгуулав.
· АНДСХАБ-аас зарласан мастер, докторын тэтгэлэгт хөтөлбөрт Монгол Улсаас 3 хүнийг хамруулсан.
Олон улсын харилцаа холбооны хиймэл дагуулын байгууллага (ОУХХХДБ)-аас 2018 оны 06 дугаар сарын 12-оос 15-ны өдрүүдэд Америкийн Нэгдсэн Улсын нийслэл Вашингтон хотноо зохион байгуулсан “ОУХХХДБ-ын Симпозиум 2018”-д газрын дарга Б.Чинбат, Харилцаа холбооны зохицуулах хорооны дэд дарга Д.Сэрээдорж нар оролцов. Энэ хуралдаанаар тус байгууллагын Гэрээний 12 дугаар зүйлийн (c) (ii) зүйлийн нэмэлт өөрчлөлтийг хэрэгжүүлэх талаар шийдвэр гаргах, тус байгууллагын 2020 он хүртэлт зорилт батлах, 2018-2020 оны үйл ажиллагааны зардлын төсөв хэлэлцэх, Хууль зүйн зөвлөлийн гишүүдийг сонгох зэрэг асуудлаас гадна тоон технологийг ашиглан тогтвортой хөгжлийг хангах, тоон телевизийн газрын дахин дамжуулах сүлжээг ашиглан төрийн болон бусад төрлийн үйлчилгээг хүргэх сэдвээр хуралдаж шийдвэрлэсэн.
“Интерспутник” олон улсын сансрын холбооны байгууллагын Удирдах зөвлөлийн 46 дугаар, Ашиглалтын хорооны 21 дүгээр хамтарсан хурлыг 2018 оны 06 дугаар сарын 19-ээс 21-ний өдрүүдэд Улаанбаатар хотноо зохион байгууллаа. Хуралд 20 орчим орны төлөөлөгчид оролцож, тус байгууллагын үйл ажиллагааны төлөвлөгөөг дүгнэн, санхүүгийн тайланг хэлэлцэж, гишүүн орнууддаа хэрэгжүүлэхээр төлөвлөж буй сансрын холбооны бизнесийг хөгжүүлэх хөтөлбөр, НҮБ-ын сансрын багц гэрээнд нэгдэн орохтой холбогдуулан тус байгууллагын хүлээх үүрэг, хариуцлагыг тодорхойлж батлах,  Удирдах зөвлөлийн болон Ашиглалтын хорооны ажлын шинэ дүрэм, журмуудыг хэлэлцэх зэрэг чухал ач холбогдолтой шийдвэрүүдийг хамтран гаргалаа. 
“Интерспутник” байгууллагаас 2018 оны 6 дугаар сарын 25-аас 28-ны өдрүүдэд Монгол Улсын хүний нөөцийн чадавхыг нэмэгдүүлэх зорилгоор харилцаа холбооны хиймэл дагуулын радио давтамжийн тооцоолол, олон улсын зохицуулалтын  талаарх ахисан түвшний онол, дадлага хосолсон сургалтыг зохион байгуулав. Гурав хоног үргэлжилсэн сургалтад манай улсын хиймэл дагуул, радио давтамжийн чиглэлээр үйл ажиллагаа явуулдаг 10 гаруй байгууллагын инженер, техникийн ажилтнууд хамрагдлаа. 
Ази, Номхон далайн сансрын хамтын ажиллагааны байгууллагын Ерөнхий нарийн бичгийн дарга Ли Синжун тэргүүтэй төлөөлөгчид 2018 оны 09 дүгээр сарын 19-нөөс 21-ний өдрүүдэд Монгол Улсад албан айлчлал хийсэн ажлыг зохион байгуулав. Айлчлалаар 2018 оны 11 дүгээр сарын 11-ээс 16-ны өдрүүдэд БНХАУ-ын Бээжин хотноо зохион байгуулагдах тус байгууллагын Удирдах зөвлөлийн 12 дугаар хурал болон 10 жилийн ойг угтан хийх “Дээд түвшний форум”, “Олон улсын 9 дэх симпозиум” зэрэг арга хэмжээний бэлтгэл ажлын хүрээнд тус газрын даргатай уулзаж, санал солилцсон. 
 Ази, Номхон далайн цахилгаан холбооны байгууллагын Удирдлагын хороо (АНДЦХБ)-ын 42 дугаар хурлыг 2018 оны 10 дугаар сарын 8-наас 12-ны өдрүүдэд Улаанбаатар хотноо зохион байгууллаа. Хурлаар тус байгууллагын 2017 оны аудитын тайлан, 2018 оны санхүүгийн тайлан болон 2019 оны төсвийн төлөвлөгөө холбогдох бусад асуудлуудыг хэлэлцэн баталлаа. Хуралд гишүүн орнуудын мэдээлэл, харилцаа холбооны салбарын төрийн болон хувийн хэвшлийн байгууллагын төлөөлөгч, удирдлагууд, Улаанбаатар хот дахь Элчин сайдын яамны төлөөлөгчдөөс бүрдсэн 100 орчим албаны хүмүүс оролцсон. 
Олон улсын цахилгаан холбооны байгууллагын Бүрэн Эрхт төлөөлөгчдийн ээлжит бага хурал /Plenipotentiary Conference 2018 (PP18)/ 2018 оны 10 дугаар сарын 29-өөс 11 дүгээр сарын 16-ны өдрүүдэд Арабын Нэгдсэн Эмират Улсын Дубай хотноо болж тус газрын дарга Б.Чинбат, ахлах мэргэжилтэн А.Уранчимэг нар оролцов.
Төлөөлөгчид ОУЦХБ-ын Ерөнхий нарийн бичгийн дарга, орлогч, салбар товчоодын захирлууд, Радио зохицуулалтын зөвлөл, Зөвлөлийн гишүүнчлэлийн сонгуульд улсаа төлөөлөн санал өгч, Азийн бүсийн санал тоолох ажлын хэсэгт ажиллав. 
Ази, Номхон далайн сансрын хамтын ажиллагааны байгууллагын Удирдах зөвлөлийн хурал 2018 оны 11 дүгээр сарын 11-нээс 13-ны өдрүүдэд БНХАУ-ын Бээжин хотноо зохион болсон. Энэ хурлыг Харилцаа холбоо, мэдээллийн технологийн газрын дарга Б.Чинбат удирдан явууллаа. Хуралд Бангладеш, БНХАУ, Иран, Монгол, Пакистан Перу, Тайланд, Турк  улсын удирдах зөвлөлийн гишүүд оролцож тус байгууллагын 2017 оны үйл ажиллагаа, санхүүгийн тайланг хэлэлцэж 2019 оны төсөв, төлөвлөгөө болон нийт 18 багц асуудлыг хэлэлцэн шийдвэр гаргасан.
Ази, Номхон далайн сансрын хамтын ажиллагааны байгууллагын 10 жилийн тэмдэглэлт ой тохиож буйтай холбогдуулан 2018 оны 11 дүгээр сарын 14-нээс 16-ны өдрүүдэд “Өндөр түвшний форум” болон “Олон улсын 9 дүгээр симпозиум”-ыг зохион байгуулав. “Сансар огторгуйн хамтын ажиллагаагаар дамжуулан ирээдүйн хамтын нийгмийг цогцлоох нь” сэдвийн дор явагдсан энэ удаагийн форумд гишүүн орнуудын сансрын асуудал эрхэлсэн яамдын дэд сайд, төрийн нарийн бичгийн дарга, агентлагийн дарга нар болон НҮБ-ын харьяа байгууллагууд, олон улсын сансрын агентлагууд, БНХАУ-ын Бээжин хотноо суугаа Элчин сайдын яамд, бусад олон улсын байгууллагуудын 90 гаруй төлөөлөл оролцлоо. Манай улсыг төлөөлж тус газрын дарга Б.Чинбат тэргүүтэй төлөөлөгчид оролцов.
Монгол Улсад олон улсын транзит урсгалын үйлчилгээ болон олон улсын дата төв байгуулах давуу тал, боломжийг таниулан сурталчлах зорилгоор 2018 оны 10 дугаар сарын 9-ний өдөр “Capacity Media” олон улсын байгууллага, Мэдээлэл холбооны сүлжээ ТӨХХК болон Мобиком корпорацитай хамтран вебинар арга хэмжээг зохион байгууллаа. Нийт 4000 гаруй үзэгчийн хандалт авсан энэхүү вебинарт манай улсын мэдээлэл, харилцаа холбооны салбарын хөрөнгө оруулалтын орчин, одоогийн нөхцөл байдал, чадавхын талаар мэдээлэл хүргэж сонирхсон асуултуудад хариуллаа. 
Фэйсбүүк группын Олон нийтийн бодлогын Хонг Конг, Тайван, Монгол улсыг хариуцсан захирал Жорж Чен 2018 оны 9 дүгээр сард Монгол Улсад айлчилж салбарын холбогдох төрийн байгууллагуудтай уулзалт хийж цаашдын хамтын ажиллагааны талаар санал солилцов. Мөн ГХЯ-ны төрийн албан хаагчдад, төрийн бус байгууллага, төрийн байгууллагын мэргэжилтнүүдэд нийгмийн сүлжээний үр ашигтай хэрэглээний талаар сургалт зохион байгуулсан. Хамтын ажиллагааны дараагийн алхмын хүрээнд Сингапур Улсад 2018 оны 10 дугаар сарын 24-нөөс 26-ны өдрүүдэд зохион байгуулагдсан “Ази, Номхон далайн бүс нутгуудын цахим орчин дахь аюулгүй ажиллагааны чуулган”-д тус газраас төлөөлөгч оролцуулав. Чуулганы үеэр Фэйсбүүк компанийн удирдлагуудтай уулзаж Монгол Улсын нийгмийн сүлжээний хэрэглээний өнөөгийн байдал болон цаашид хамтран ажиллах чиглэлд санал солилцсон. Фэйсбүүк группээс олон нийтэд цахим орчны зохистой хэрэглээний боловсрол олгох зорилтыг үе шаттай хэрэгжүүлэхэд дэмжлэг үзүүлэх, ойрын хугацаанд олон улсад сайн туршлага болсон сургалтын модулиудыг хамтран хэрэгжүүлэхээр тохиролцсон.
Гадаад харилцааны сайдын 2018 оны 10 дугаар сард БНФУ-д хийсэн албан ёсны айлчлалын мөрөөр авч хэрэгжүүлэх арга хэмжээний төлөвлөгөөний дагуу тус улсын “Талес Алениа Спэйс” болон “Эйрбус Дефенс энд Спэйс” компаниудтай уулзаж, үйл ажиллагаатай нь танилцан санал солилцлоо.
Тус газраас 2018 оны 5 дугаар сарын 18-ны өдөр БНФУ-ын Сансар судлалын үндэсний төвтэй харилцан ойлголцлын санамж бичгийг байгуулсан. Энэхүү санамж бичгийн мөрөөр хэрэгжүүлэх хамтын ажиллагааны тэргүүлэх чиглэлээ тодорхойлох, хамтын ажиллагаагаа бэхжүүлэх зорилгоор тус газрын Харилцаа холбоо, шуудангийн бодлого, зохицуулалтын хэлтсийн дарга Д.Батбаяр болон бусад төлөөлөгчид  2018 оны 12 дугаар сарын 2-ноос 9-ний өдрүүдэд Бүгд Найрамдах Франц Улсад томилолтоор ажиллав. Сансар судлалын үндэсний төвийн удирдлагуудтай уулзаж, сансар судлалын салбарын хууль, эрх зүйн орчныг бүрдүүлэх, хүний нөөцийг чадавхжуулах, сансрын технологийн хэрэглээг нэмэгдүүлэх чиглэлээр санал солилцон хамтран ажиллах төлөвлөгөө баталлаа. 
[bookmark: _Hlk534580152]Ази, Номхон далайн сансрын хамтын ажиллагааны байгууллагатай хамтран 2018 оны 05 дугаар сарын 07-оос 12-ны өдрүүдэд “Харилцаа холбооны хиймэл дагуулын технологи ба ашиглалт” сэдэвт олон улсын сургалтыг Монгол Улсад анх удаа зохион байгууллаа. Тав хоног үргэлжилсэн энэхүү сургалтыг ОУЦХБ, БНХАУ-ын Бэйхангийн их сургууль, ШУТИС-ийн Холбоо, мэдээллийн технологийн сургуулийн доктор профессорууд удирдаж дотоод, гадаадын 40 орчим суралцагч хамрагдлаа. 
Ази, Номхон далайн сансрын хамтын ажиллагааны байгууллагаас хэрэгжүүлж буй “Сансрын хэрэглээний хөтөлбөр”-ийн хүрээнд сансрын технологийн хөгжлийг дэмжих, хүний нөөцийг чадавхжуулах зорилгоор БНХАУ-ын Бейхангийн их сургуулийн доктор болон магистрын зэрэг олгох тэтгэлэг хөтөлбөрт 2006 оноос оюутнууд элсүүлэн сургах ажлыг тус газраас зохион байгуулж ажиллаж байна. 2018 оны байдлаар манай улсаас магистрын хөтөлбөрт 35, докторын хөтөлбөрт 4 суралцагч тус тус хамрагдсан ба 2018 оны намрын улирлаас тэнцсэн 3 оюутан суралцаж байна. 
ГХЯ-аас ирүүлсэн чиглэлийн дагуу тус газрын бусад гадаад улсын байгууллагуудтай байгуулсан гэрээ хэлцэл, санамж бичгийн судалгаа, мөн сүүлийн 3 жилийн байдлаар гадаадад албан томилолтоор ажилласан ажилтан, албан хаагчдын дэлгэрэнгүй судалгаа гаргаж хүргүүлсэн. 
ЗГХЭГ-ын даргын тушаалаар байгуулагдсан БНЭУ-ын Засгийн газрын тусламжаар Монгол Улсад хөдөөгийн холбоог өргөжүүлэх төслийг хэрэгжүүлэх бэлтгэл ажлыг хангах ажлын хэсэгт холбогдох мэргэжилтэн ажиллаж байна. Төслийн хүрээнд шилэн кабелийн сүлжээ ороогүй 27 сумдыг сүлжээнд холбох, үндсэн сүлжээг өргөтгөн сайжруулах ажлууд хийхээр төлөвлөж байна.
НҮБ-ын Ерөнхий Ассамблейн 73 дугаар чуулганд оролцох бэлтгэл ажлын хүрээнд мэдээлэл, харилцаа холбооны салбарт Засгийн газраас хэрэгжүүлж буй бодлого, үйл ажиллагаа, ололт амжилт, бэрхшээл, анхаарах асуудлын талаар мэдээлэл бэлтгэн ГХЯ-нд хүргүүлэв. 
ОУЦХБ-ын санаачилгаар 2012 оноос жил бүр тэмдэглэдэг “Girls in ICT Day” өдөрлөгийг ХХЗХ-той хамтран 2018 оны 04 дүгээр сарын 26-ны өдөр салбарын манлайлагч эмэгтэйчүүдийн төлөөллийг урьж ШУТИС-ийн Холбоо, мэдээллийн технологийн сургуулийн оюутан охид, бүсгүйчүүдэд лекц, ярилцлага зохион байгуулав.  
Монгол Улс болон Оросын Холбооны Улс хоорондын хил орчмын радио давтамжийн зохицуулалтын гэрээ, хэлэлцээр хийх гурав дахь удаагийн уулзалтыг 2018 оны 04 дүгээр сарын 17-оос 19-ний өдрүүдэд Улаанбаатар хотноо зохион байгуулав. Хэлэлцээрт хоёр тал хилийн бүс орчмын хөдөлгөөнт болон хөдөлгөөнт бус холбоо, радио навигац, газрын хөдөлгөөнт холбоо, тоон өргөн нэвтрүүлэг зэрэг үйлчилгээний нийт 10 радио давтамжийн зурвасын өнөөгийн болон цаашдын хэрэглээний талаар ярилцаж хоёр гэрээнд нэмэлт, өөрчлөлт оруулах, хоёр гэрээг шинээр байгуулахаар харилцан тохиролцож, Монголын талаас тус газрын дарга Б.Чинбат, ОХУ-ын талаас тус улсын Харилцаа холбоо, мэдээллийн технологи, олон нийтийн хэвлэл мэдээллийн хэрэг эрхлэх газар /Роскомнадзор/-ын Тусгай зөвшөөрлийн газрын дарга Андрей Канцуров нар гарын үсэг зурж баталгаажуулсан.
Тус газрын дарга Б.Чинбат, “what3words” компанийн Гүйцэтгэх Захирал Крис Шелдриз нар тус компанийн 3 үгт хаягжилтын технологийг Монгол Улсын төрийн үйлчилгээнд нэвтрүүлэхэд харилцан дэмжлэг үзүүлэн ажиллана гэдгээ илэрхийлж батламж бичигт гарын үсэг зурсан. Энэхүү батламжаар талууд сайн дурын үндсэн дээр хуулийн хүрээнд аливаа хариуцлага үл хүлээх хэлбэрээр хамтран ажиллахаа баталгаажууллаа.	
6. Бүх нийтийн үйлчилгээний үүргийн сангийн ажлын албаны хийсэн ажлууд:
Бүх нийтийн үйлчилгээний үүргийн сан нь Монгол улсын Ерөнхий сайд, ХХМТГ-ын даргын баталсан 2018 онд сангийн хөрөнгөөр хэрэгжүүлэх төсөл хөтөлбөр, арга хэмжээний төлөвлөгөөг хэрэгжүүлж ажиллалаа. 
7.1 Хууль эрх зүйн орчин, бодлого, зохицуулалт дотоод ажлын хүрээнд
УИХ-ын гишүүд болон аймаг орон нутгийн Засаг даргын тамгын газар, харилцаа холбооны тусгай зөвшөөрөл эзэмшигч байгууллагууд, МХХ-ны харьяа байгууллагууд, ХХМТГ-ын хэлтэс, албадаас санал авч 2018 онд хэрэгжүүлэх төсөл хөтөлбөр, арга хэмжээний төлөвлөгөө, дотоод үйл ажиллагааны төлөвлөгөө гарган хэрэгжүүлж ажиллалаа.
	Сангийн орон тооны бус хяналтын зөвлөлийг 2018 оны 04 дүгээр сарын 04-ны өдөр хуралдуулж 2017 оны үйл ажиллагааны тайлан, 2018 онд хэрэгжүүлэх төсөл, хөтөлбөрүүдийн танилцуулга хийж санал зөвлөмжийг үйл ажиллагаандаа тусгаж ажиллав.
Харилцаа холбооны салбарт тусгай зөвшөөрөл эзэмшигч 463 байгууллагад тайлан ирүүлэх, тооцоо нийлэх, хөрөнгө төвлөрүүлэх тухай мэдэгдэл өгч тайлант хугацаанд ний 3,08 тэрбум төгрөгийн хөрөнгө төвлөрүүлэлт хийсэн. Үүнээс 645,2 сая төгрөг нь 2017 оны авлагатай байгууллагаас  төвлөрүүлсэн орлого байна. 
Сангийн орлого бүрдүүлэлт, зарцуулалтын тайланг Сангийн яам, ЗГХЭГ, Үндэсний аудитын газарт хуулийн хугацаанд өгч ажилласан.
Санхүүгийн аудит, хөрөнгө оруулалтын аудит, үйл ажиллагааны аудит зэрэг 3 төрлийн аудит хяналтад шалгуулж шаардлагатай баримт мэдээллээр ханган ажиллаж тайлангаа баталгаажуулсан.
Сангийн шинээр хэрэгжүүлэх 10 төслийг 2,73 тэрбум төгрөгөөр гүйцэтгэгч, үйлчилгээ үзүүлэгчийг сонгон шалгаруулахаар баталж, холбогдох тендерийн баримт бичгийг боловсруулж холбогдох журмын дагуу ХААГ-ын www.tender.gov.mn  сайтад зарлан тендер шалгаруулалтыг зохион байгуулсан.
Тайлангийн хугацаанд нийтдээ 13 тендерийг ХААГ-тай хамтран цахим хэлбэрээр зохион байгуулан тендерийг амжилттай 100% хэрэгжүүлж, санхүүжилтийг бүрэн олгосон. Үүнд,
· “Хөдөө орон нутгийн алслагдсан сум, суурин газарт үүрэн холбооны үйлчилгээ хүргэх/10 цэгт/” төслийн хүрээнд Хөвсгөл аймгийн Цагаан үүр, Галт сум, Увс аймгийн төвийн 2-р баг, Бөх мөрөн, Давст сум, Говь-Алтай аймгийн Баян-Уул сум, Ховд аймгийн Манхан сум, Баян-Өлгий аймгийн Дэлүүн сум, Өмнөговь аймгийн Баян-Овоо сум, Хэнтий аймгийн Биндэр сум зэрэг 8 аймгийн 10 сумдад хөдөлгөөнт холбооны үйлчилгээг хүргэлээ. 
· “Хөдөө орон нутгийн алслагдсан сум, суурин газарт үүрэн холбооны үйлчилгээ” төслийн хүрээнд Баянхонгор аймгийн Баян-Өндөр, Шинэжинст, Галуут, Өлзийт сум, Архангай аймгийн Цэнхэр, Хангай сум, Төв аймгийн Сүмбэр, Дорноговь аймгийн Өргөн сум, Говь-Алтай аймгийн Бугат, Булган аймгийн Бугат сум зэрэг 6 аймгийн 10 сумдад хөдөлгөөнт холбооны үйлчилгээг хүргэсэн. 
· “Хөдөө орон нутгийн алслагдсан сумын багт хөдөлгөөнт холбооны үйлчилгээ хүргэх /сүлжээний өргөтгөл/” төслийн хүрээнд Баян-Өлгий аймгийн Алтанцөгц сумын Хашаатын даваанд хөдөлгөөнт холбооны 2G сүлжээг хүргэв. 
· “Өндөр хурдны шилэн кабелийн сүлжээнд холбогдоогүй сумдыг холбох /1сум/” төслийн хүрээнд Сэлэнгэ аймгийн Хушаат суманд 35,370м шилэн кабель татах ажлыг хийж дуусгаад байна. 
· “Харилцаа холбооны байр цамхаг шинэчлэх /3 суманд/” төслийн хүрээнд Архангай аймгийн Цахир сум, Увс аймгийн Баруун туруун сум болон Говь-Алтай аймгийн Хөхморьт суманд тус бүр 20м өндөр холбооны цамхаг барьж, аймгийн Мэдээлэл холбооны сүлжээ ТӨХХК-д хүлээлгэн өгөв. 
· “Харилцаа холбооны нэг цэгийн үйлчилгээний төв барих” төслийн хүрээнд Сэлэнгэ аймгийн Хушаат сум, Хөвсгөл аймгийн Цэцэрлэг сум болон Увс аймгийн Зүүнхангай суманд нэг цэгийн үйлчилгээний байр, 20м өндөр цамхаг барьж улсын комисст хүлээлгэн өгсөн. Тус орон нутгийн иргэд төрийн үйлчилгээг төрийн мэдээллийн ХУР системээс авах бүрэн боломжтой болсон. 
· [bookmark: _GoBack]“Монгол Улсын үндэсний хиймэл дагуулын сүлжээ хөгжүүлэхтэй холбоотой олон улсын хууль эрх зүйн актуудыг орчуулж, ном болгон хэвлэх” төслийн хүрээнд олон улсын хууль эрх зүйн актуудыг орчуулж, 4 боть номыг 400 хувь хэвлэн салбарын байгууллага, мэргэжилтнүүдийн албан хэрэгцээнд тараан ашиглаж байна. 

